
 
 
 
 

 د حق او باطل ج／７ه
 کي الهي سنت

 
 
 
 
 

áÇلیکو: 
 »ÒیدÏ»äÇکتوÑ عبدÇلکریم 

 

 ä:ړژبا

 »همت«عبدÇلمالک 
 



 کي الهي سنت د حق او باطل جګړه :د کتاب نوم
 سنت الهی در پیکار میان حق و باطل :اصلي نومد کتاب 
 »زیدان«دکتور عبدالکریم   لیکوال:

 »همت«عبدالمالک  :نړژبا

 موضوع:
قضا او قدر،  ار،یجبر، اخت مان،یمسائل (ا دويینور عق

 او...) یفرشت ،ېر یپ طن،یانسان، ش ،یمهد 
 (دیجیتال)  يړ لوم  د چاپ شمیر:

 ق ـه ۱۴۳۸جمادي الأول  – ش ـه ۱۳۹۵سلواغه  تاریخ: د چاپ 
  : نهیسرچ

 .ید ینه داونلود شو تیسا ېد کتابخان ېدیدا کتاب د عق

www.aqeedeh.com/pa 
 

 book@aqeedeh.com :کیل ناښبر 
 وڼپا بیو روپګ ونیموحد د

www.mowahedin.com 
www.videofarsi.com 
www.zekr.tv 

www.mowahed.com 

 www.aqeedeh.com 
www.islamtxt.com 
www.shabnam.cc 
www.sadaislam.com 

په عقیدې سایت کې ددغه کتاب خپرول، دهغه د ټولو محتواوو 
 نه ده.سره دسایت د همغږۍ په معنا 

 
contact@mowahedin.com 



 

 
 ��م االله ا����ن ا����م

 لیکلړ

 Ã  ............................................................................ ړکلیل

 ١ .................................................................. سریزä åړÏ ژبا

ÑثاÂ علمي æÇ ند لیکæژ áÇلیکو Ï ............................................. ٣ 

 ٣ ............................................. :ې(أ) ژوند او تحصيل ي
 ٤ ..................................... :ې(ب) علمي او اداري دندي ي
 ٥ ........................... :ېي يتوبړ(جـ) په علمي موسسو کي غ

45T45:ې(د) سياسي او دعوتي بوختياوي يT ............................... ٥ 
45T45:ېي دونګکي  وډ(هـ) په علمي غونT ................................ ٦ 

 ٦ ...................................................... :ې(و) تاليفات ي

45Tباطل تعریف æÇ حق Ï45T .......................................................... ٩ 

45T 45تعريف:د حق لغويT .................................................. ٩ 
45T:45د باطل لغوي تعريفT .............................................. ١٠ 

45T:45د حق او باطل اصطلاحي تعريفT ................................ ١١ 

45T:45د تدافع معناT ......................................................... ١١ 

45T 45:هګړج ځترمن وړموخه او د دوا خهڅله حق او باطلT ........... ١٢ 

45Tپه حقيقت کي د هغو د پلويانو  ه،ګړج ځد حق او باطل ترمن
 ١٣ ............................................................. 45Tده: هګړج

45T45:يږته کي ځنهرومرو رام ګړېج ځد حق او باطل ترمنT ......... ١٣ 



 کي الهي سنت د حق او باطل جګړه    ب 

45T45وي: تىښنغ واکځاو طغيان  ريېپه باطل کي د تT ............... ١٤ 

 ١٦ ............. :يړوک ېي ړولري چي ملات واکځحق بايد داسي 

 ١٨ ................ سنت: تنڅښکي د لوى  هګړد حق او باطل په ج

سنت تخلف نه مومي: تنڅښد لوى  هړد مسلمانانو د مرستي په ا
 ........................................................................ ٢٠ 

 ٢٤ . :يږيډنځلپاره  دوېد ستر بري د ترلاسه ک ړکله کله الهي ملات

سره  ېد غلب منښکله هم مومنان تر بري د مخه د ستونزو او د د
 ٢٥ ....................................................... :يږمخامخ کي

 ٣١ ....................................... ېæÇ موÇنع ی æنهډÏ برí لاملونه æÇ خن

45T45ايمان: ىړلومT ........................................................ ٣١ 

 ٣٣ ............................................. د مسلمانانو اوسنى حال:

 ٣٥ ................................. او د برياليتوب مادي عوامل:ايمان 

45T 45:نديښ زېله اروايي (نفسي او روحي) پلوه هم اغ واکځماديT . ٣٧ 

45T :45او تقوا رهېب خهڅله خداى دوهمT ................................. ٤٠ 

45T45وصيت: سته په تقوا سره د حضرت عمر يانوځپوT ................ ٤٢ 

45T45ړاو ملات هګنن خهڅ: د اسلام له دين يمېدرT ....................... ٤٣ 

 ٤٦ . ته کول: ځييزو تشکيلاتو رامن لهډد ال�ه د دين د مرستي لپاره د 

45T45برابرول دي واکځ: د نصرت بل عامل هم جهاد او د لورمڅT . ٥٠ 

45T45د عذاب بلنه ده: تنڅښد لوى  وولېښد جهاد پرT .................. ٥١ 

45T 45:يږته ويل کي وونکوړمخ ا خهڅچي له جهاد  هڅهغهT ........... ٥٣ 

45T 45چمتو کول: واکونوځجهاد ته دT ..................................... ٥٥ 

45T 45عوامل: ونکيښبخ واکځمفهوم او  واکځدT ...................... ٥٧ 

45T 45:چمتو کول اسلامي دنده ده واکځدT ............................... ٥٨ 

45T45:يږچمتو کول بلل کي واکځروزنه هم د  هښ ځد پوT .............. ٦٠ 



 ج   ړکلیل 

45T45کي واچوي: رهېپه ب منښولري چي د ځمسلمانان بايد داسي پوT . ٦٠ 

45T45: صبر، مصابره او مرابطهمځپنT .................................... ٦٢ 

45T45سره مرسته کوونکي عوامل: ېد صبر او مصابرT.................... ٦٤ 

 ٦٦ ذکر دى تنڅښبل هم د لوى  خهڅ: د نصرت له عواملو مږشپ

 ٦٧ ......................... اووم: د نصرت بل لامل هم احتياط دى

45Tته د احتياط او د نصرت د  يانوځمسلمانو قوماندانانو به خپلو پو
 ٧٠ ................................... 45Tرو عواملو د رعايتولو امر کاوه:نو

45TنعÇمو íبر Ï45T ................................................................. ٧٢ 

45T45او اختلافونه يړمانع: شخ ىړلومT ................................. ٧٢ 

45T 45کول (ريا) کارهښ انځدوهم مانع: غرور اوT ..................... ٧٣ 

45T 45له لوري دى: تنڅښنصرت د لوىT ............................... ٧٤ 

45T:45د اسلامي جماعت برياليتوبT .................................... ٧٥ 

45T45:واکځ ړو تياړد اسلامي جماعت د اT ............................ ٧٨ 

45T45:يړوک هډډ خهڅاو مخالفتونو  وړجماعت بايد له شخT ........ ٧٨ 

45T 45:يړوک هډډ خهڅاسلامي جماعت بايد له ريا او شبهه ناکو چاروT
 ........................................................................ ٧٩ 

 ٨٣ ........................................................ ژندنهېپ åډلن äړÏ ژبا

 
 
 
 





 

 
 

 قرآني مرغلري
ۚ ٱوَزهََقَ  ۡ�َقُّ ٱجَاءَٓ  وَقلُۡ ﴿  .]81[الإسراء:  ﴾٨١َ�نَ زهَُوقٗا  لَۡ�طِٰلَ ٱإنَِّ  لَۡ�طِٰلُ

ووايه (اعلان وکړه) چي حق راغى او باطل له منځه ولاړ، بې «ژباړه: 
 .»شکه چي باطل له منځه تلونکى دى

ِ  بلَۡ ﴿ ۚ  ۥَ�يَدۡمَغُهُ  لَۡ�طِٰلِ ٱَ�َ  ۡ�َقِّ ٱَ�قۡذِفُ ب  .]18[الأنبياء:  ﴾فإَذَِا هُوَ زَاهقِٞ
بلکي موږ په حق سره پر باطل وارى کوو او دا حق د باطل سر «ژباړه: 

 .»چي ګورې يې بيا محو سوى وي داسي ماتوي





 

 

 äژباړ Ïåسریز 

اصحابه و وعلى آله محمد الحمد الله رب العالمين والصلاة والسلام على خير خلقه

 امابعد:  ،اجمعين

دى د » بين الحق والباطل«دغه کوچنى کتاب چي عربي نوم يې 
عراق د بغداد او د يمن د صنعاء د پوهنتونونو يوه پياوړي اسلامي، 
اصولي او فقيه عالم او مبارز استاد عبدالکريم زيدان ليکلى دى. دا 
کتاب د حق او باطل يا په بله وينا د مسلمانانو او نړۍ وال کفر تر 

ابدي شخړي او جګړې په هکله په لنډو ټکو کي، په منځ د ازلي او 
ډېر خواږه انداز او مستدله او پرله غښتې او اوډلې توګه غوره او پراخ 
معلومات وړاندي کوي او د دې جګړې په بهير کي د مسلمانانو د 
دندو مکلفيتونو او مسؤوليتونو د په ګوته کولو ترڅنګ، بري ته د 

 ي لاري چاري ورښيي. دوى د رسېدو لپاره وړ او اصول
د ديـن د  أدغه راز استاد زيدان په دې کتاب کـي د لـوى څښـتن

مرستي او نصرت لپاره مسلمانان خپلو وجـايبو تـه متوجـه کـوي او د 
دې موخي د ښه سرته رسېدو لپاره د حهاد او جګړه ييزو ځواکونـو د 

د دې تـر څنـګ بريـاليتوب  چمتو کولو په اړه لازمي څرګندوني لري.
مسـلمانان  رسېدو هغه خنډونه او موانع هم څرګندوي چـي بايـد ته د

ډډه ځني وکړي او د لوى څښتن د دين د مرسـتي او نصـرت لپـاره د 
مسلمانانو د ډله ييزو تشکېلاتو رامنځ ته کول هم اړين او د اسلام لـه 

 غوښتنو څخه ګڼي.

څنګه چي له څو کلونو راهيسي امريکايي او نـورو اروپـايي باطـل 
زموږ پر اسلامي خاوره بربنډ تېرى کړى دى او دلته او پـه عـراق پالو 

کي د حق او باطل جګړه د نـړۍ وال کفـر د مـاتي پـر لـور پـه خـرپ 
روانه ده، نو د دې لپاره چي زمـوږ درانـه او پـر اسـلام او هيـواد مـين 
هيوادوال د حق او باطل د جګړې په هکله هر اړخيز معلومات ولري 

دفاع او د هيواد د ژغورني پـه کـار کـي وړ ګټـه  او د اسلام د ننګي او
دا کتاب په ګرانه، خوږه پښتو وژباړى، لـوى  ځني واخلي، ځکه مو نو

دي وکړي چي د اتلو افغانانو د دې زښتو زيـاتو سرښـندنو  أڅښتن
او هلو ځلو په بدله کي زموږ لـه ګـران اسـلامي ټـاټوبي څخـه د پـردو 

د کـلام او  أو د لوى څښتنکفارو د تېري او يرغل ټغر ورټول سي ا
پکښـي ټينـګ  د سنتو سره سم اسـلامي نظـام ج د هغه د ستر پيغمبر

سي او پر موږ ټولو باندي په خپـل رحمـت او لورېينـه سـره پـه خپـل 
ګران اسلامي هيواد کي هوسا او سـرلوړى ژونـد راپـه برخـه کـړي. د 

 دغسي ورځي په هيله. 
فلسطين افغانستان وعراق و سبيل االله في نسأل االله أن ينصر إخواننا المجاهدين في 

وأن يوفق المسلمين جميعا  ،وأن يجمع كلمتهم على الحق ،وفي غيرها على عدوهم

وأن يخذل أعداء الإسلام أينما كانوا  ،لمساعدتهم والوقوف في صفهم ضد عدوهم

وصلى االله وسلم  إنه سميع قريب. ،وينزل بهم بأسه الذي لا يرد عن القوم المجرمين

 .وأتباعه بإحسان ،وآله وأصحابه ،على نبينا محمد



 

 

 ÂثاÑعلمي Ï  æÇ لیکوáÇ ژæند لیک

)Ã( تحصیل یې æÇ ندæژ : 

ستر او مجاهد عالم ډاکټـر عبـدالکريم زيـدان يـو لـه هغـو پوهـانو 
څخه دى چي خپل ځان يې په ډېره متواضـعانه توګـه او پـه صـدق او 

ر سره د علم خدمت او خپرېدو، په علـم او حـق خوښـونه سـره د صب
مسلمانو پسوللو او د اسلام د مقدس ديـن تبليـغ او د نـړۍ وال کفـر 

 او حق ويلو او حق ليکلو ته وقف کړى دى.  سره ډغرو او مبارزو
ــه  ــوړو ژورو ل ــه د ل ــد د اوږده ژوندان لکــه چــي د دغــه ســتر پوهان
مطالعې څخه څرګنديږي، هغه د دې نابودي دنيا په متاع پسي نه دى 
ګرځېدلى، بلکي علم او تواضع يې د شهرت ګټلو، مقام ترلاسه کولو 

 او د غټانو او واکمنانو دروازو ته له درېدلو څخه راګرځولى دى. 
م. ١٩١٧اسلامي سياست نامتوعـالم پـه  دغه د فقهي، شريعت او

نـومي ځـاى » هـيج العـاني«کال د عراق د هيواد د پلازمېني بغداد په 
کي زېږېـدلى او لـوى سـوى دى. د خپلـي سـيمي د قـرآن کـريم د زده 

قرائت تر زده کړي وروسته يـې لـومړنۍ  کړي په مدرسه کي د قرآن د
المعلمين ته شامل زده کړي په بغداد کي بشپړي کړې. بيا د بغداد دار

سو او له هغه څخه تر وتلو وروسته يې پـه لومړنيـو ښـوونځيو کـي د 
ښوونکي په توګه دندي تر سره کړې. بيـا د بغـداد پوهنتـون د حقوقـو 
پوهنځي ته شامل سو او له دغه پوهنځي څخه تر فراغـت وروسـته د 

 يوه ديني ښوونځي مدير وټاکل سو. 

ت انستيتوت ته شامل سـو او بيا د مصر د قاهرې د اسلامي شريع
د ماسټرۍ سند يې په ممتازه درجـه ځنـي ترلاسـه کـړ. هغـه نومـوړي 
انستيتوت ته تر شاملېدو په دمخه او وروسته مهالونو کـي د اسـلامي 
فقهي او د هغې د مهمو مراجعو په هکلـه ځـانګړي مطـالعې وکـړې، 

القـيم او د هغه د شاګرد ابن  /په تېره يې د شيخ الاسلام ابن تيميه
م.کال د قاهرې له پوهنتون ١٩٦٢الجوزيه کتابونه ولوستل. بيا يې په 

  څخه د دکتورا سند ترلاسه کړ.

 : (È) علمي Ï íÑÇÏÇ æÇندí یې

 استاد زيدان د عراق دننه او د باندي لاندي دندي ترسره کړي دي: 
د بغـداد پوهنتــون د حقوقــو د پــوهنځي د اســلامي شــريعت د  -1

 وټاکل سو. څانګي استاد او مشر 
د بغداد پوهنتون د ادبياتو د پوهنځي د اسلامي شريعت استاد  -2

 او د دغه پوهنځي د دين د څانګي مشر وټاکل سو.
 د بغداد د اسلامي څېړنو د پوهنځي استاد وټاکل سو.  -3
 د بغداد د اسلامي څېړنو د پوهنځي مشر وټاکل سو. -4
ي کـال د لـږي مـودې لپـاره د عـراق د اوقـافو او دينـ١٩٦٨په  -5

 چارو وزير وټاکل سو. 
م.کــال را پــه دې خــوا د يمــن د صــنعاء د پوهنتــون د ١٩٩٢د  -6

اســلامي څېړنــواو د ماســټرۍ او دکتــورا د څــانګي د اســلامي 
 شريعت د استاد په توګه دنده تر سره کوي. 

پر پورتنۍ دنده سربېره په صـنعاء کـي د الايمـان د پوهنتـون د  -7
فقهي او د فقهي د اصولو د څانګي د استاد په توګـه هـم دنـده 



 ٥  آثار علمي او ليک ژوند ليکوال د

 ترسره کوي.

)Üیې )ج Èپه علمي موسسو کي غړیتو : 

ډاکټرعبدالکريم زيدان د ډېرو اسلامي علمي ټولنو غړى پاته سوى 
 دى، په دې ډول: 

يمو کلونو را په دې خوا د اسلامي د تېري ميلادي پېړۍ د اويا -1
 پوهنتون د علماوو د مجلس غړى دى.

د  رابطـــة العـــالم الاســـلاميکـــال را پـــه دې خـــوا د ٢٠٠٠د  -2
 المجمع الفقهي د مجلس غړى دى.

د صنعاء د الايمان د پوهنتون د المجمع الفقهـي الاسـلامي د  -3
 مجلس غړى دى.

)Ï( یې íæعوتي بوختیاÏ æÇ سیاسي : 

د تېري ميلادي پېړۍ د پنځوسمو کلونو په لومړيو کـي د عـراق د 
اخوان المسلمين ګوند غړى سـو. د دغـه ګونـد بنسـټ اسـتاد محمـد 

کال د دغه ګوند د ١٩٥٨محمود صواف په عراق کي ايښى وو. بيا په 
 مشرتابه ډلي غړى سو. 

کال د دغه ګوند د شورا د مجلس د ټاکنو په پايله کـي د  ١٩٦٠په 
وند مراقب عام (مشر) وټاکل سو. تر نوييمـو کلونـو پـوري پـه دغه ګ

ډېرو سختو، خطرناکو او مخفي شرايطو کي پـر دغـه دنـده پاتـه وو، 
 کال د يمن صنعا ته ولاړ او تر اوسه هلته استوګنه لري.١٩٩٢بيا په 

)Üیې )ه äæکي ګد æپه علمي غونډ : 

او  اســتاد زيــدان پــه حقوقــو او اســلامي شــريعت کــي د تخصــص
اريانوونکي پوهي او مهارت څښتن دى. ځکـه نـو پـه عـراق، کويـټ، 
 مکه مکرمه، مدينـه منـوره، ريـاض، قطـر او صـنعاء کـي جـوړو سـوو

فقهــي ســيمينارونو او د فقهــي موســوعو (دايــرة المعــارف) د ترتيــب 
 غونډو ته بلل سوى دى.

المفصل في احکام «زيدان ته د ده د د يادولو وړ ده چي استاد 
ک فيصل جايزه ورکړه د ليکلو له امله د مل» المراة والبيت المسلم

سوې ده. دغه کتاب د بېلابېلو اسلامي مذاهبو د فقهي مسايلو په 
 هکله په يوولسو ټوکونو کي خپور سوى دى.

)æ( یې Êتالیفا : 

مي او فقهـي موضـوعاتو بېلو بېلـو اسـلا استاد عبدالکريم زيدان په
 کي ډېر کتابونه او رسالې ليکلي دي. چي د ځينو نومونه دادي: 

 أحکام الذميين والمستأمنين في دار الإسلام.  -1
 المدخل لدراسة الشريعة الإسلامية .  -2
 الکفالة و الحوالة في الفقه المقارن .  -3
 أصول الدعوة.  -4
  الفرد والدولة في الشريعة الإسلامية. -5
المفصل في أحکام المرأة وبيت المسلم في الشريعة  -6

 الإسلامية. 
 الوجيز في شرح القواعد الفقهية في الشريعة الإسلامية .  -7
 . 45Tللأصول العشرين45Tالشرح العراقي  -8

http://ar.wikipedia.org/wiki/%D8%A7%D9%84%D8%A3%D8%B5%D9%88%D9%84_%D8%A7%D9%84%D8%B9%D8%B4%D8%B1%D9%88%D9%86


 ٧  آثار علمي او ليک ژوند ليکوال د

 اثر القصود في التصرفات والعقود. -9
 اللقطة وأحکامها في الشريعة الإسلامية. -10
 سلامية. أحکام اللقيط في الشريعة الإ -11
 حالة الضرورة في الشريعة الإسلامية.  -12
 الشريعة الإسلامية والقانون الدولي العام .  -13
 الاختلاف في الشريعة الإسلامية.  -14
 عقيدة القضاء والقدر وآثرها في سلوك الفرد .  -15
 العقوبة في الشريعة الإسلامية . -16
 حقوق الأفراد في دار الإسلام .  -17
فردية للمصلحة العامة في القيود الواردة على الملکية ال -18

 الشريعة الإسلامية .
 نظام القضاء في الشريعة الإسلامية .  -19
 موقف الشريعة الإسلامية من الرق .  -20
 النية المجردة في الشريعة الإسلامية . -21
 مسائل الرضاع في الشريعة الإسلامية . -22
 بحوث فقهية معاصرة . -23
 موجز الأديان في القرآن. -24
 دعوة والدعاة .المستفاد من قصص القرآن لل -25
 الإيمان بالقضاء والقدر . -26
 القصاص والديات في الشريعة الإسلامية . -27
 نظرات في الشريعة الإسلامية مقارنة بالقوانين الوضعية.  -28
 بين الحق والباطل . -29

د استاد زيدان ځيني نور څېړنيز آثار هم سته چي تـر اوسـه نـه دي 

 خپاره سوي.
) کالو اوښتى دى ٩٠تر (ويل کيږي چي ډاکټر زيدان چي عمر يې 

م نېټـه 21/8/2009په ځينو ناروغيو اخته سوى دى، خو کله چي پـه 
له صنعاء څخه عمان ته د رسـېدو پـر مهـال د ځينـو دينـي، علمـي او 
سياسـي شخصـيتونو سـره د ملاقـات پـه حـال کـي وليـدل سـو تکــړه 
ښکارېدى او د عراق د فيدرالي کېدو د حرامـوالي پـه هکلـه يـې فتـوا 

لوى څښتن دي د دې علمي کوښښونو او د حق په لار کـي د  ورکړه.
 هلو ځلو اجر ورکړي. آمين.

 عبدالمالک (همت)
 همت ټاټوبی، پیرمحمد کاکړ

 واټ، درېیمه ناحیه،
 ل. کال ١٣٨٨کندهار، د 

 د لېندۍ د میاشتي دوه ویشتمه



 

 

 تعریف æÇ باطلÏ حق 

 :Ï حق لغوí تعریف

کتاب کي داسي راغلي دي: حق  )١(»لسان العرب«د ابن منظور په 
د باطل ضد دى. و�ح�ق� ا���م�ر�: هغه کار حق او ثابت سو. يـا د ازهـري 

په معنا » ثابت سو«د » ح�ق�«په وينا: واجب سو. په قرآن کريم کي هم 
 راغلى دى:

ِينَ ٱ قاَلَ ﴿   .]63[القصص:  ﴾لۡقَوۡلُ ٱحَقَّ عَليَۡهِمُ  �َّ
 . »حکم باندي ثابت سو وويلهغو کسانو چي د عذاب «ژباړه: 

تْ «په دې بل آيت کي هم  قَّ په معنا راغلـى » لازم او ثابت سو«د  »حَ

 دى:
تۡ َ�مَِةُ ﴿  . ]71[الزمر:  ﴾٧١ لَۡ�فٰرِِ�نَ ٱَ�َ  لۡعَذَابِ ٱوََ�ِٰ�نۡ حَقَّ

 . »او اما پر کافرانو باندي د عذاب فرمان لازم او ثابت سو«ژباړه: 
ْ «او  قَّ الشيَّ تَحَ . یعنی: د فلاني شي مستحق سو. په دغه معنـا پـه »ءَ اسْ

 قرآن کريم کي داسي راغلي دي:
هُمَا  فإَنِۡ ﴿ َّ�

َ
� ٰٓ ٓ ٱعُِ�َ َ�َ ا   .]107[المائدة:  ﴾إثِمۡٗا سۡتَحَقَّ

که معلومه سي چي همدغو دوو تنو (د خيانت له امله) ګناه پـر «ژباړه: 
 . »خپلو ځانو ثابته کړې ده

                                                      
 او وروستي مخونه. 332/  11لسان العرب،  -١

مُ ـاَلْ «په  عْجَ يطمُ سِ قـاً «کي هم داسي راغلي دي:  )١(»الْوَ ِـقُّ حَ رُ يحَ َمْ قَّ الأْ . »حَ

یعنی: فلانۍ مسئلې صـحت ومونـد، ثابتـه سـوه او رشـتيا وختـل. او 
رُ « َمْ قَ الأْ َقَّ . یعنی: فلانۍ موضوع صحت وموند او عملا� پېښـه سـوه. »تحَ

رَ «او  َمْ قَّ الأْ قَّ کـړه او د هغـې . یعنی: فلانۍ مسـئله يـې ثابتـه او جوتـه »حَ

 رشتينولي يې څرګنده کړه.
مفهـوم پـر » حـق«پورتنيو مطالبو ته په پاملرنـه څرګنـديږي چـي د 

 ثبوت، لزوم او صحت ولاړ دى. 
 یعنی: ثابت،لازم اوصحیح.» حق«پردې بنسټ ويلاى سو چي

 :Ï باطل لغوí تعریف

ءُ «کي راغلي دي چي  )٢(»لسان العرب«په  ْ : هسي خوشـي »بَطَلَ الشيَّ

ــا ســو. باطــل د حــق ضــد او جمــع يــې چټــ ي لــه منځــه ولاړ او پوپن
 ده.» اباطيل«

ـءُ کي راغلـي دي:  )٣(»سيطالمعجم الو«همدا راز په  ْ : تبـاه بَطَـلَ الشيَّ

ـءَ «او پوپنا سو او حکم يې ساقط سو.  ْ : د فلانـي شـي ناسـم »أَبْطَلَ الشيَّ

 والى يې څرګند کړ او هغه يې باطل کړ. 
کتاب کـي هـم پـه دې هکلـه داسـي  )٤(»رآنمفردات غريب الق«په 

راغلي دي: باطل، د حق نقيض دى او له هغي مسئلې څخـه عبـارت 

                                                      
 .187/  1المعجم الوسیط،  -١
 .59/  13لسان العرب،  -٢
 .60/  1المجم الوسیط،  -٣
 .50مفردات...، راغب اصفهانی،  -٤



 ١١  تعريف باطل او حق د

دى چي کله يې وڅېړو جوت نه سي. لوى څښتن پـه قـرآن کـريم کـي 
 فرمايي:

نَّ  َ�لٰكَِ ﴿
َ
َ ٱبأِ نَّ مَا يدَۡعُونَ مِن دُونهِِ  ۡ�َقُّ ٱهُوَ  �َّ

َ
  .]30[لقمان:  ﴾لَۡ�طِٰلُ ٱوَأ

دا هرڅه له دې امله دى چي يوازي ال�ه حق دى او له هغه پرتـه «ژباړه: 
 . »چي دغه خلک کوم نور شيان بولي هغه ټول باطل دي

 :Ï حق æÇ باطل Çصطلاحي تعریف

لپاره اصطلاحی تعریـف نـه دى ښـوولى، ګـواکي » حق«فقهاوو د 
دوى د دې لغت په لغـوي معنـا بسـنه کـړې ده. او د همـدې معنـا پـر 

يې هغه په خپلو فقهي بحثونو کـي د هغـو خبـرو لپـاره چـي د بنسټ 
شريعت په حکم سمي، واجبي او ثـابتي دي کـارولى دى. پـه همـدې 

د هغـو چـارو لپـاره کـارولى دى چـي د شـريعت لـه » باطـل«ډول يې 
 مخي ناسمي دي او د سمو شرعي چارو بنسټ نه جوړوي. 

 :Ï تدÇفع معنا

فْعُ «کي داسي راغلي دي:  )١(په دې هکله په لسان العرب ـةُ : اَلـدَّ زالَ ِ اَلإْ

ةٍ  وَّ ، دفع یعنی: په ځواک او قوت سره د يوه شي له منځه وړل. ويل »بِقُ

دِفاعاً کيږي:  هُ دَفْعاً وَ فَعُ دافَـعَ «، یعنی: هغه يې په زوره ليـري کـړ. او دَفَعهُ يَدْ

نْهُ  يـان یعنی: له هغـه څخـه يـې ننګـه او دفـاع وکـړه او هغـه تـه د ز »عَ

 رسېدو مانع سو. 
دِفاعـاً «په همدې معنا ده چي دعا کوو:  كَ المكـروهَ دَفْعـاً وَ نْـ . یـا »دَفَعَ االلهُ عَ

                                                      
 او وروستي مخونه. 441/  9لسان العرب،  -١

ـوءَ دِفاعـاً « كَ السُّ نْـ . یعنـی: لـوى څښـتن دي ضـرر او صـدمه در »دافَعَ االلهُّ عَ

مُ «څخه ليري کړي. او  وْ افَعَ الْقَ . یعنی: له دې قومه څخه يوې ډلي بله »تَدَ

دافَعَة«ا وتمبوله. او ډله پر ش  . یعنی: يو له بله جنګ جګړه او رقابـت»مُ

 یعنی: په يوه کار پسي تلل.» اندفاع«او بالاخره 
ءَ کي راغلي دي:  )١(»المعجم الوسيط«همداراز په  ْ : فلانى دَفَعَ الشيّ

 شى يې په زور له منځه يووړ. په قرآن کريم کي راغلي دي:
ِ ٱوَلوََۡ� دَۡ�عُ ﴿ �ضُ ٱَ�عۡضَهُم ببَِعۡضٖ لَّفَسَدَتِ  اسَ �َّ ٱ �َّ

َ
  .]251[البقرة:  ﴾ۡ�

که ال�ه ځيني خلک په ځينو نورو له منځه نه وړلاى، نو خامخا «ژباړه: 
 . »به د مځکي نظام ګډ وډ سوى واى

لَ « وْ ـذا« : هغه خبره په استدلال رد کړه.»دَفَعَ الْقَ : فلانـى »دَفَعَ فُلاناً إِلى كَ

دِفاعـاً «يې د فلاني کار تر سره کولو تـه وګومـاره.  ـةً وَ دافَعَ هُ مُ نْـ : لـه »دافَـعَ عَ

هُ «هغه څخه يې ملاتړ وکړ او کشمکش يې جوړ کړ.  : د هغه سره »دافَعَ

ـدافَعٍ «يې رقابت وکړ. دغه راز ويل کيـږي:  ـهِ غـيرُ مُ مِ ـيَّدُ قَوْ ـوَ سَ . یعنـی: »هُ

مُ «م مشر دى. هغه بې له کومي نزاع د خپل قو وْ : يو بل يې پـر »تَدافَعَ الْقَ

 شاوتمبول او جګړه يې سره وکړه.

åترمنځ جګړ æړÇæÏ Ï æÇ باطل څخه موخه æÇ له حق: 

زموږ موخه له حق څخه په دې کتاب کي هر هغه اعتقاد يا وينا يا 
کــار دى چــي د ديــن لــه مخــي ثابــت او صــحيح وي او پرېښــوول يــا 

 ترسره کول يې واجب وي. 

                                                      
 .288/  1المعجم الوسیط،  -١



 ١٣  تعريف باطل او حق د

له باطل څخه هم په ياده سوې معنا د حـق ضـد دى، يعنـي: هغـه 
عقيده يا عمل چي له ديني پلوه ثبات او اعتبار ونه لـري. صـحيح نـه 
بلل کيږي، پرېښوول يې لازم وي او د پاته کېدو وړ نـه وي، بلکـي لـه 
منځه وړل او ايسته کـول يـې پـه کـار وي البتـه دا ټـول د شـريعت پـه 

ر هر هغه څه مشتمل دى چي لـوى څښـتن پر دې بنسټ حق پ حکم.
يې امـر کـړى وي. او باطـل پـر هـر هغـه څـه مشـتمل دى چـي لـوى 

 څښتن يې منع فرمايلې وي. 
د حق او باطل ترمنځ له جګړې او تدافع څخه هم موخه داده چي 
د مناسبو شرايطو په رامنځ ته کېدو سره له دغو دوو څخـه يـو، دا بـل 

  ذف کي او له منځه يې يوسي.له قدرت څخه په ګته اخيستنه ح

Ï هغو Ï پلویانو جګړÏ  å حق æÇ باطل ترمنځ جګړå¡ په حقیقت کي
åÏ: 

د حق او باطل په منځ کي جګړه په اصل کي د حق د خاونـدانو او 
د باطل د پلويانو يا مومنانو او غير مومنـانو تـر مـنځ جګـړه ده. ځکـه 

ړه لـري او دوى هغه کسان دي چي د حق يا باطـل مفـاهيم پـه دوى ا
هلي ځلي کوي چي دغه مفاهيم را څرګند او پلـي کـړي او د هغـو پـر 
بنسټ د خپل ژوندانه چاري سمبال کړي. په پايلـه کـي د دواړو ډلـو، 
يعنــي د مومنــانو يــا د حــق د خاونــدانو او غيــر مومنــانو يــا د باطــل د 

 خاوندانو ترمنځ شخړي، مزاحمتونه او جګړې رامنځ ته کيږي. 

 :ترمنځ جګړې هرæمرÇÑ æمنځ ته کیږÏ í حق æÇ باطل

د حق او باطل يا د حق د خاوندانو او د باطل د پلويانو تـرمنځ لـه 
جګړې څخه چاره نسته. د دوى ترمنځ جګړه حتمي ده. ځکه حـق او 

باطل يو له بله ضد دي او دوه ضد نه سره يوځـاى کيـږي. د دې دوو 
سي دى چـي لـه ترمنځ روغه جوړه ناشونې ده. د دې دواړو ماهيت دا

دوى څخه د يوه شتون د بل مزاحمت، طردول، دفع کـول، لـه منځـه 
وړل او نه شتون لازموي. يا يې لږ تر لږه بې سېکه کوي او د ژوندانـه 
په چارو کي يې د اغېزي ښندلو مخه نيسي. له دې امله په روغه جوړه 
 کي د حق او باطل اوسېدل، پر يوه باندي د بل له ولکې او غلبې پرته

د تصور وړ نه بلل کيږي. مګر هله چي څه علـت موجـود وي، لکـه د 
حــق او باطــل د پلويــانو ضــعف، يــا د حــق او باطــل لــه مفــاهيمو او 
غوښتنو څخه د دوى جهل او ناخبري، يا په دوى کي د دې مفـاهيمو 

   د اغېز ضعف.

íæ نغښتی ßÇځو äطغیا æÇ íتېر Ï په باطل کي: 

وي معنا له قـدرت څخـه پـه ګتـه لغ» تدافع«دمخه مو وويل چي د 
اخيستنه د يوه شي له منځه وړل دي. له دې امله د حق او باطـل يـا د 
دې دوو د پلويانو ترمنځ جګړه پر زور او قدرت باندي پـه تکيـه سـره 
ترسره کيږي. په داسي توګه چي له دې دوو اړخونو څخه هر يو پر بل 

ځـاى او مرکـز د  باندي د غلبې او د هغـه لـه منځـه وړلـو او د هغـه د
نيولو په لټه کي وي. پر دې بنسټ باطل پالي د دوى پـر اوسـني واک 
او شتون او پر همدې اوسني باطل باندي پر پاته کېدو بسنه نـه کـوي. 
بلکي کوښښ کوي چي له زور او زرو څخه په ګټه اخيستنه او يا نـورو 

ي، وسايلو د حق او حق پالونکو کمبله ټوله کړي او له منځه يې يوسـ
او خلک د دسيسو په جوړولو، د موانعو په ايجادولو او مرګ ژوبله له 
حق، حق پالو او حق پالني څخه راوګرځوي، څو هغه څـه چـي دوى 

 يې غواړي تر لاسه کړي.
هو، دا د باطل او د هغه د ځـواک ځانګړنـه ده. دغـه ځـواک هغـه 

ه طغيان، پولو ماتولو او تېري ته وربولي او هڅـوي يـې چـي ان د دغـ
ځواک له کاروني او د جګړو د اور بلوني څخه په ګټه اخيستنه د حـق 
او د حق د خاوندانو له منځه وړلـو تـه ودانګـي. لـوى څښـتن پـه دې 

 هکله فرمايي:
ِينَ ٱ إنَِّ ﴿ واْ عَن سَبيِلِ  �َّ مَۡ�لٰهَُمۡ ِ�صَُدُّ

َ
ْ ينُفِقُونَ أ ِۚ ٱَ�فَرُوا فسََينُفِقُوَ�هَا  �َّ

ةٗ ُ�مَّ ُ�غۡلبَُونَۗ     .]36[الأنفال:  ﴾ُ�مَّ تَُ�ونُ عَليَۡهِمۡ حَۡ�َ
کافران خپلي شتمنۍ د خداى له لاري څخه د منع کولو لپاره «ژباړه: 

لګوي او اوس به يې لازياتي لګوي. خو په پاى کي به دا لګښتونه د هغو 
 . »غوى مغلوب ويلپاره د پښېمانتيا سبب وګرځي او بيا به ه

 دغه راز فرمايي:
ٰ يرَُدُّوُ�مۡ عَن ديِنُِ�مۡ إنِِ  الوُنَ وََ� يزََ ﴿ ْۚ ٱيَُ�تٰلِوُنَُ�مۡ حَ�َّ [البقرة:  ﴾سۡتََ�عُٰوا

217[.  
هغوى به تل ستاسي سره په جګړه اخته وي، ان که يې وس «ژباړه: 

  .»ورسيږي، نو تاسي به له خپل دين څخه واړوي
حق د پلويانو سـره د حـق د پټوونکـو جګـړه د  له هغه ځايه چي د

دوى د عقايدو او باطلو ګټو د ننګي او دفـاع لپـاره ده، ځکـه نـو دا د 
 طاغوت (شيطان) په لار کي جګړه ده. لکه چي لوى څښتن فرمايي:

ِينَ ٱ﴿ ْ يَُ�تٰلِوُنَ ِ� سَبيِلِ  �َّ ِۖ ٱءَامَنُوا ِينَ ٱوَ  �َّ ْ يَُ�تٰلِوُنَ ِ� سَبيِلِ  �َّ َ�فَرُوا
غُٰوتِ ٱ   .]76[النساء:  ﴾ل�َّ

د ال�ه په لار کي جنګيږي او  کومو کسانو چي ايمان راوړى دى«ژباړه: 

 . »کومو کسانو چي کفر غوره کړى دى د طاغوت په لار کي جنګيږي
 (طاغوت: شيطان، هر هغـه باطـل شـى چـي عبـادت يـې کـوي او

ي چي وګړي لـه لـوى څښـتن پرتـه عبـادت هرهغه چاته هم ويل کيږ
 ورته کوي. ژباړن). 

íکړæ چي ملاتړ یې íلرæ ßÇسي ځوÇÏ حق باید: 

نو څنګه چي خبره همدغسي وي او د باطل او د هغه د پالونکو 
ځانګړنه او د هغه د ځواکونو خصلت هغوى طغيان او جنګ او 

ل جدل ته وربولي، نو د حق خاوندان هم اړدي چي د باطل او باط
پالو له تېريو څخه د حمايې اوخوندي کېدو او د ناسمو د سمون 
لپاره ځان ته ځواک مونده کړي. ځکه نو لوى څښتن د حق خاوندان 
ګومارلي او موظف کړي دي چي د باطل د خاوندانو په زړونو کي د 
بېري اچولو او د حق پر مورچلو باندي د دښمنانو د تېريو د مخنيوي 

 سمبال کړي او نظامي چمتو والى ولري.په موخه ځانته ځواک 
﴿ ْ وا عِدُّ

َ
ا  وَأ �ٖ وَمِن رَِّ�اطِ  سۡتَطَعۡتُمٱلهَُم مَّ عَدُوَّ  ۦترُۡهبُِونَ بهِِ  ۡ�َيۡلِ ٱمِّن قُوَّ

ِ ٱ ُ ٱوعََدُوَُّ�مۡ وَءَاخَرِ�نَ مِن دُونهِِمۡ َ� َ�عۡلَمُوَ�هُمُ  �َّ َ�عۡلمَُهُمۡۚ وَمَا تنُفقُِواْ مِن  �َّ
ءٖ ِ� سَبيِلِ  ِ ٱَ�ۡ نتُمۡ َ� ُ�ظۡلَمُونَ  مۡ يوُفََّ إَِ�ۡ�ُ  �َّ

َ
  .]60[الأنفال:  ﴾٦٠وَأ

او تاسي تر څو چي مو وس وي ډېر زيات ځـواک او تيـار زيـن «ژباړه: 
کړي اسونه د هغو (دښمنانو) د مقابلې لپاره برابر کړئ څـو پـه دې وسـيله 

ال�ه پر دښمنانو، پر خپلو دښمنانو او پـر هغـو نـورو دښـمنانو تـره او بېـره د 
راولئ چي تاسي يې نه پېژنئ، خـو ال�ـه يـې پېژنـي. د ال�ـه پـه لار کـي چـي 
تاسي هرڅه ولګوئ، د هغو بشپړ مکافات به ستاسـي لـوري تـه راوګرځـول 

  .»سي او له تاسي سره به هيڅکله ظلم ونه سي

ق خاوندانو ته دنده سپارلې ده چي د دغه راز لوى څښتن د ح
باطل را پرځولو او د لوى څښتن د کلمې(وينا؛ دين او قوانينو) د 
لوړتيا او د کفر کلمې (کفر ته د بلني او د کفارو د شان د ټيټولو او 
د هغو د فرهنګ او قوانينو) د لغو کولو په موخه د جهاد لپاره د شتو، 

پکاريږي له ښندلو، په کار  ځانو او هغو وسايلو چي په جګړه کي
اچولو او برابرولو څخه ډډه ونه کړي. په قرآن کريم کي د جهاد د بېلو 
بېلو ډولونو او له هغې جملې څخه د نظامي جګړې په هکله ډېر 

 آيتونه وجود لري، چي له هغو څخه يو دادى:
ْ ٱ﴿ نفُسُِ�مۡ ِ� سَبيِلِ  نفرُِوا

َ
مَۡ�لُِٰ�مۡ وَأ

َ
ْ بأِ ِۚ ٱخِفَاٗ�ا وَثقَِاٗ� وََ�هِٰدُوا َّ� 

  .]41[التوبة:  ﴾٤١َ�لُِٰ�مۡ خَۡ�ٞ لَُّ�مۡ إنِ كُنتُمۡ َ�عۡلَمُونَ 
جهاد ته وخوځئ، خوځښت موپرتاسي سپک اوسي که دروند «ژباړه: 

جهاد وکړئ، دا ستاسي  او د ال�ه په لار کي په خپلو مالونو او سرونو سره
 .»لپاره ډېره ښه ده که تاسي پوهېږئ

 او بل دادى:
ْ شَۡ�  لۡقتَِالُ ٱعَليَُۡ�مُ  كُتبَِ ﴿ ن تَۡ�رهَُوا

َ
ٞ لَُّ�مۡۖ وعَََ�ٰٓ أ ا وَهُوَ  ٔٗ وَهُوَ كُرۡه

ن ُ�بُِّواْ شَۡ� 
َ
ٞ لَُّ�مۡۚ وَ  ٔٗ خَۡ�ٞ لَُّ�مۡۖ وعَََ�ٰٓ أ ُ ٱا وَهُوَ َ�ّ َّ�  

َ
نتُمۡ َ� َ�عۡلَمُونَ َ�عۡلمَُ وَأ

  .]216[البقرة:  ﴾٢١٦
پر تاسي باندي جنګ فرض سو، په داسي حال کي چي هغه «ژباړه: 

تاسي ته ستونزمن دى، کېداى سي چي له يوه شى څخه ستاسي بد راسي، 
خو هغه تاسي ته خير وي. او کېداى سي چي تاسي يو شى ښه وبولئ، خو 

په ښه او بد) لوى څښتن پوهيږي، نه هغه ستاسي لپاره بد وي. (د کارونو 
 . »تاسي

 دغه راز فرمايي:

ٰ َ� تَُ�ونَ فتِۡنَةٞ وََ�ُ�ونَ  وََ�تٰلِوُهُمۡ ﴿ ِۚ  ۥُ�ُّهُ  ّ�ِينُ ٱحَ�َّ   .]39[الأنفال:  ﴾ِ�َّ
ترهغو د دوى سره وجنګېږئ چي شرک له منځه ولاړ سي او «ژباړه: 

 .»دين يوازي د ال�ه لپاره سي

 :په جګړå کي Ï لوì څښتن سنتÏ حق æÇ باطل 

د حق او باطل په کشمکش کي د لوى څښتن سنت او کړنلار داده 
چي سرلوړي او برياليتوب تل د حـق د پلويـانو وي او سـرټيټي او لـه 
منځه تلل د باطل او باطل پالو پـه برخـه وي، لکـه چـي لـوى څښـتن 

 فرمايي:
ُ ٱوََ�مۡحُ ﴿ ِ  ۡ�َقَّ ٱوَ�ُحِقُّ  لَۡ�طِٰلَ ٱ �َّ   .]24[الشورى:  ﴾ۦٓۚ َ�لَِ�تٰهِِ ب

او ال�ه په خپلو فرمانونو او دلايلو سره باطل له منځه وړي او «ژباړه: 
 .»حق ثابتوي

د لـوى څښـتن عـادت «زَم�خشري د دغه آيت په تفسير کي وايي: 
، يعني د خپلو وحيو په نښـانو او يـا عملـي »کلمو«دادى چي په خپلو 

حق په ګټه پاى ته رسوي. لکـه چـي دخالت باطل پوپنا کوي او کار د 
 فرمايي:

ِ  بلَۡ ﴿ ۚ  ۥَ�يَدۡمَغُهُ  لَۡ�طِٰلِ ٱَ�َ  ۡ�َقِّ ٱَ�قۡذِفُ ب   .]18[الأنبياء:  ﴾فإَذَِا هُوَ زَاهقِٞ
بلکي موږ په حق سره پر باطل وارى کوو او دا حق د باطل سـر «ژباړه: 

حـو داسي ماتوي او ماغزه يې داسي ورپاش پاش کوي چي ګورې يې بيـا م
  .)١(»سوى وي

د امام رازي په تفسير کبير کي هم د پورتني آيت پـه هکلـه راغلـي 

د دې آيت معنا داده چي د باطل باطلول او د حق ثابتول د لوى «دي: 
 .)١(»څښتن عادت او سنت دى

 لوى څښتن په بل آيت کي فرمايي:
َ ٱإنَِّ ﴿   .]81[يونس:  ﴾٨١ لمُۡفۡسِدِينَ ٱَ� يصُۡلحُِ َ�مَلَ  �َّ

 .»يقين دى چي ال�ه د مفسدانو کار نه سموي«ژباړه: 
دغـه آيـت د «د لوى څښتن د دې وينا پـه تفسـير کـي راغلـي دي: 

حق او باطل او سمون او ورانۍ په جګـړه کـي عامـه(کلي) قاعـده ده 
چــي د لــوى څښــتن د ســنت بيــانوونکې ده. تــر دې قاعــده لانــدي د 

هغـو جـادو هـم يـو  فرعون د جادوګرانو سحر هم راځي، ځکه چي د
ــوى څښــتن د  ــډه دا چــي ل ــږي. لن ــل کي ډول باطــل او فاســد کــار ګڼ

 .)٢(»مفسدانو کار هيڅ نه سموي
يعني د دوى کار «زمخشري هم د پورتني آيت په تفسير کي ليکي: 

تــه ټينګښــت او دوام نــه ورکــوي، بلکــي د مــاتي او ورانــۍ ســره يــې 
 . )٣(»مخامخ کوي

د مفسـدانو د کـار لـه نـه «وايـي: آلوسي د دغه آيت په تفسير کـي 
سمون څخه مطلب دادى چـي د دوى کـار دوام نـه کـوي او لـه الهـي 
تاييــد څخــه نــه دى بــرخمن. يعنــي لــوى څښــتن د مفســدانو کــار تــه 
ټينګښت او دوام نه ورکوي. بلکي هغه له منځه وړي يا د هغـه ملاتـړ 

 . )٤(او تاييد نه کوي، بلکي بطلان يې څرګندوي پوپنا کوي يې

 کي الهي سنت د حق او باطل جګړه    ٢٠

 :Ï مسلمانانو Ï مرستي په ÇړÏ å لوì څښتن سنت تخلف نه مومي

د مومنانو د ملاتړ په هکله د لوى څښتن سنت ته هيڅکله تخلـف 
ذات دى پـه دې  }أصـدق القـائلين{نه پېښيږي. ځکه لـوى څښـتن چـي 

هکله پخپله يادوني کړي دي. لکه چي موږ بـه پـه قرآنـي دلايلـو دغـه 
 : خبره په لاندي ډول څرګنده کړو

 ځيني هغه آيتونه چي د مومنانو د ملاتړ په هکله اشارې لري: 
 (الف) لوى څښتن فرمايي:

ِينَ ٱَ�تَٰلَُ�مُ  وَلوَۡ ﴿ ْ لوََلَّوُاْ  �َّ دَۡ�رَٰ ٱَ�فَرُوا
َ
ُ�مَّ َ� َ�ِدُونَ وَِ�ّٗا وََ� نصَِٗ��  ۡ�

ِ ٱ سُنَّةَ  ٢٢ ِ ٱلسُِنَّةِ قدَۡ خَلتَۡ مِن َ�بۡلُۖ وَلنَ َ�ِدَ  لَِّ� ٱ �َّ [الفتح:  ﴾٢٣َ�بۡدِيٗ�  �َّ

22-23[.  
که دغه کافران ستاسي سره جنګېدلي واى، نو هرومرو به يې «ژباړه: 

شا اړولې واى او هيڅ ملاتړ او مرستيال به يې نه واى پيدا کړى. دا د ال�ه 
کړنلار ده چي له پخوا څخه را روانه ده او ته به د ال�ه په کړنلار کي هيڅ 

 .»ونه مومې بدلون
ِ ٱ سُنَّةَ ﴿ قرطبي د ۖ  لَِّ� ٱ �َّ د «په تفسير کي وايي:  ﴾قَدۡ خَلتَۡ مِن َ�بۡلُ

لوى څښتن پخـوانۍ کـړنلار او عـادت د خپلـو دوسـتانو مرسـته ده د 
 .)١(»دوى پر دښمنانو باندي

په نړۍ کي د لـوى څښـتن دا عـادت او «ابن کثير په دې اړه ليکي: 
ايمان په کـوم برخليـک ټـاکونکي ډګـر کـي کړنلار ده چي کله کفر او 

سره مخامخ سوي وي، نو د کفر په وړانـدي د ايمـان ننګـه او ملاتـړ 
کوي، حق سرلوړى او باطل مات او سرټيټى کړي، لکه چي د بدر په 

 ٢١  تعريف باطل او حق د

 . )١(ورځ يې هم دغسي وکړه
 (ب) دغه راز لوى څښتن فرمايي:

و وَلقََدۡ ﴿ بتَۡ رسُُلٞ مِّن َ�بۡلكَِ فصَََ�ُ تٮَهُٰمۡ كُذِّ
َ
� ٰٓ وذُواْ حَ�َّ

ُ
ْ وَأ بوُا ٰ مَا كُذِّ اْ َ�َ

لَ لَِ�َِ�تِٰ  ناَۚ وََ� مُبَدِّ ِۚ ٱنَۡ�ُ   .]34[الأنعام:  ﴾�َّ
تر تا دمخه هم ډېر پيغمبران دروغجن ګڼل سوي دي، خو هغو «ژباړه: 

پر هغه دروغجن ګڼلو او پر هغو کړاوونو چي ورورسول سول صبر وکړ، 
ته زموږ مرسته ورسېده او د ال�ه خبري (مقررات) هم تر دې چي هغو 

 . »بدلون نه منونکي دي
د دې آيت په تفسير کي راغلي دي چي د لوى څښتن د بـدلون نـه 
منونکو خبرو (مقرراتو) څخه موخه په دنيا او آخرت کي لـه مومنـانو 

 څخه د غوڅ ملاتړ په هکله د هغه ازلي ژمنه ده. لکه چي فرمايي:
هُمۡ لهَُمُ  ١٧١ لمُۡرۡسَلِ�َ ٱبَقَتۡ َ�مَِتُنَا لعِبَِادِناَ سَ  وَلقََدۡ ﴿  �نَّ  ١٧٢ لمَۡنصُورُونَ ٱإِ�َّ

  .]173-171[الصافات:  ﴾١٧٣ لَۡ�لٰبُِونَ ٱجُندَناَ لهَُمُ 
زموږ د لېږلو سوو بنده ګانو په اړه زموږ ازلي ژمنه داده چي په «ژباړه: 

همدا زموږ لښکر به هرومرو يقيني ډول به د هغو سره مرسته وسي او 
 .»لاسبرى سي

(ج) د زمخشري په تفسير کي د دغو آيتونو پـه هکلـه راغلـي دي: 
څخه موخه په دې دنيا کي په شخړو او جګـړو کـي او پـه  ﴾َ�مَِتُنَا﴿له 

 هغه دنيا کي د مومنانو پر دښمنانو باندي د دوى لوړتيا او برى دى. 
 (د) لوى څښتن په بل ځاى کي فرمايي:

ُ ٱكَتَبَ ﴿ � إنَِّ  �َّ ناَ۠ وَرسُُِ�ٓ
َ
غۡلَِ�َّ �

َ
َ ٱَ�   .]21[المجادلة:  ﴾٢١قوَيٌِّ عَزِ�زٞ  �َّ

 کي الهي سنت د حق او باطل جګړه    ٢٢

ال�ه ليکلي دي (مقرره کړې يې ده او حکم يې کړى دى) چي «ژباړه: 
زه او زما پيغمبران به هرومرو لاسبري سو. هو، واقعيت دادى چي ال�ه 

 . »لاسبرى او زورور دى
لوى څښـتن حکـم کـړى دى «ه تفسير کي راغلي دي: د دې آيت پ

او په خپـل ازلـي او لـومړني کتـاب او د تخلـف نـه منونکـو غوڅـو او 
بدلون نه منونکو مقدراتو په ليست کي يـې ټـاکلې ده چـي پـه دنيـا او 
آخرت کي سرلوړي او کاميابي د ده، د ده د کتاب او د ده د رسـولانو 

 .)١(»او مومنو بنده ګانو ده
 يا هم لوى څښتن په دې هکله فرمايي:(هـ) ب

ِينَ ٱإنَِّا َ�نَُ�ُ رسُُلَنَا وَ ﴿ ۡ�يَاٱ ۡ�َيَوٰةِ ٱءَامَنُواْ ِ�  �َّ شَۡ�دُٰ ٱوََ�وۡمَ َ�قُومُ  �ُّ
َ
�ۡ ٥١﴾ 

  .]51[المؤمن:
باور ولرئ چي موږ د خپلو پيغمبرانو او مومنانو مرسته «ژباړه: 

په هغه ورځ کي به يې هم وکړو  هرومرو د دې دنيا په ژوند کي هم کوو او
 . »چي شاهدان ودريږي

د لـوى څښـتن قـانون او «ابن کثير د دې آيت په تفسير کي ليکي: 
سنت په پخوا او اوس کي دادى چي په دنيـا کـي د خپلـو مومنـو بنـده 
ګانو ننګه (دفاع) او مرسته کوي او د مخالفانو د زورونو او کړونو په 

 رګي يې ور روښاني کوي. وړاندي يې سرلوړي کوي او ست
سدي وايي: لوى څښتن هيڅ داسي پيغمبر د هغـه قـوم تـه نـه دى 
لېږلى، يا يې د مومنانو داسي يوه ډله چي د حق لور ته بلنه کوي نه ده 
را استولې چي د خپل ولس په لاس دي وژل سـوي وي، خـو بيـا دې 

 ٢٣  تعريف باطل او حق د

داسي څوک نـه وي را اسـتولي چـي د دوى د ارمـانونو او لاري دفـاع 
دې نه وي کړې او د هغو له زوروونکو او قاتلانو څخـه دې د هغـو د 

 . )١(»وينو غچ نه وي اخيستى
د دې خبري معنا داده چي د حق خاوندان که څه هم پـه ظـاهره د 
باطل د خاوندانو مغلوب وي او د هغـو پـر لاس وژل کيـږي، خـو پـه 

څـه عين حال کي موفق او بريالي دي. ځکه وروستى برى او غلبه کـه 
هم څه مهال وروسته وي، د مومنانو ده. لکه چي داسي ډلي به رامنځ 
ته سي چي د حق پالونکو غچ له باطـل پـالو څخـه واخلـي. چـي دا د 

 باطل د خاوندانوماته او د حق او حق پالونکو برى دى.
 (و) بالاخره لوى څښتن فرمايي:

ا عَليَۡنَا نَۡ�ُ ﴿   .]47وم: [الر ﴾٤٧ لمُۡؤۡمنِِ�َ ٱوََ�نَ حَقًّ
 .»او پر موږ د مومنانو مرسته لازمه ده«ژباړه: 

دا آيت لـه هغـه ځايـه چـي «د دې آيت په تفسير کي آلوسي وايي: 
مومنان د حق خاوندان بـولي او لـوى څښـتن د دوى ملاتـړى معرفـي 
کوي او بيانوي چي د مسلمانانو د دفاع لپاره له تېـري کوونکـو څخـه 
غــچ اخيســتنه تــر ســره کيــږي، نــو دا د مســلمانانو د ويــاړ او عــزت د 

 زياتوب لپاره دي. 
چي دغه نصرت په دې دنيا کي او د ټولـو  اهر هم داښييد آيت ظ

مومنانو لپاره دى. او د هغو مومنانو په هکله هم دى چي تر پيغمبرانو 
 .)٢(»وروسته اوسي

 کي الهي سنت د حق او باطل جګړه    ٢٤

 :برÏ í ترلاسه کېدæ لپاåÑ ځنډیږí کله کله Çلهي ملاتړ Ï ستر

بايــد وپــوهيږو چــي د مومنــانو د ملاتــړ او بــري پــه هکلــه د الهــي 
کېده کله کله ځنـډيږي. دا لـه دې املـه وي چـي لـوى  کړنلاري عملي

څښتن دوى ته د ستر، بشپړ، پايښتي او په ژوندانه او عامو خلکو کي 
د ډېر اغېز لرونکي برياليتوب رامنځ ته کېده په پام کي لري. نـو يـې د 
دې لپاره ځنډوي چي د برياليتوب د ګټـي اخيسـتني وړ شـرايط برابـر 

ه هغه څخه د ګټي اخيسـتني وړتيـا مونـده سي او هم په مومنانو کي ل
 سي. 

بايــد وپــوهيږو چــي د مومنــانو د ملاتــړ او بــري پــه هکلــه د الهــي 
کړنلاري عملي کېده کله کله د دې لپاره ځنډيږي چـي د لـوى څښـتن 

ستر او پراخ موفقيت او دوامداره او ښه  لخوا چي د مومنانو لپاره کوم
ره د ګټــي اخيســتني وړ بــرى پــه پــام کــي نيــول ســوى وى، د هغــه لپــا

شرايط برابر سي او په مومنانو کي له هغـه څخـه د ګټـي اخيسـتني او 
 ج زغملو وړتيا اواستحقاق مونده سي. د بېلګې په توګه د رسول ال�ـه

برياليتوب سره د دې چي د مومنانو ملاتړ هم ورسره وو، په يوه شـپه 
د نبوت ډېـر  يا يوه ورځ ان په يوه کال کي ترلاسه نه سو، بلکي د هغه

 وخت يې ونيو.
لکه چي دغه موفقيت د قريشو ترماتي او د مکې مکرمې تر فتحـي 

 ج وروسته په اتم هجري کال ترلاسه سـو. يعنـي: د حضـرت پيغمبـر
تر وفات دوه کاله دمخه وو. چي تر دې بري وروسته خلک ډلي ډلـي 
د لوى څښتن په سپېڅلي دين مشـرف سـول. او لـوى څښـتن پـه دې 

 سوره راواستول: هکله دغه
ِ ٱإذَِا جَاءَٓ نَۡ�ُ ﴿ يتَۡ  ١ لۡفَتۡحُ ٱوَ  �َّ

َ
ِ ٱيدَۡخُلوُنَ ِ� دِينِ  �َّاسَ ٱوَرَ� َّ� 



 ٢٥  تعريف باطل او حق د

فۡوَاجٗا 
َ
ۚ ٱفَسَبّحِۡ ِ�مَۡدِ رَّ�كَِ وَ  ٢أ ابَۢ�  ۥإنَِّهُ  سۡتَغۡفِرۡهُ   .[سورة النصر] ﴾٣َ�نَ توََّ

برخه سي او ته کله چي د ال�ه مرسته راسي او برى درپه «ژباړه: 
وګورې چي خلک ډلي ډلي د ال�ه دين مني، نو د خپل رب د ثنا ستايني 
سره د هغه تسبيح وکړه او له هغه څخه بخښنه وغواړه، بې شکه هغه ستر 

 . »توبه قبلوونکى دى
حضرت رسول «زمخشري د دې سورې په تفسير کي وايي: 

مکې فتح د  پرعربو يا قريشو او د مکې پر فتح برى وموند. د جاکرم
سره  ج اتم هجري کال د روژې پر اتمه وه. په دې فتح کي د رسول

لسو زرو تنو مهاجرو، انصارو او د عربو طوايفو ملګرتيا کول. د مکي 
تر فتحي وروسته ډلي ډلي خلک په اسلام مشرفېدل. دمخه به يوه يوه 
يا دوو دوو تنو اسلام راوړ، خو اوس به يوې درستي قبيلې ايمان 

 .)١(»راوى

Ï غلبې سرå  کله هم مومناä تر برÏ í مخه Ï ستونزÏ Ï æÇ æښمن
íمخامخ کیږ: 

د لوى څښتن د سنتو سره سم مومنانو ته د هغه ملاتړ د باطل پالو 
سره په جګړه کي د هغو په سترو قربانيو او زياتو منډو ترړو اړه لـري. 
نو طبيعي ده چي په دې توګه مسلمانانو ته د باطل پالو لخوا ستونزي 
او کړاوونــه متوجــه کيــږي او ان کلــه ناکلــه مــاتي ور اوړي. چــي دا د 

د نصرت د الهي قانون سره څه تعارض او منافـات نـه لـري. مومنانو 
ځکه چي اعتبار پايلو تـه دى. او تـل پـه پايلـه کـي وروسـتي او اصـلي 
ګټونکي مومنان وي. دا چي پر باطل پالو باندي تر غـوڅ بـري دمخـه 

 کي الهي سنت د حق او باطل جګړه    ٢٦

مومنــان د ســتونزو ســره مخــامخ کيــږي، پــه دې کــي د لــوى څښــتن 
کــريم بيــان کــړى او حکمــت دى. دا داســي حقيقــت دى چــي قــرآن 

 مفسرينو اشاره ورته کړې ده. لوى څښتن په دې اړه فرمايي:
يَّامُ ٱوَتلِۡكَ  ۚۥ قَرۡحٞ مِّثۡلهُُ  لۡقَوۡمَ ٱإنِ َ�مۡسَسُۡ�مۡ قرَۡحٞ َ�قَدۡ مَسَّ ﴿

َ
ندَُاولِهَُا  ۡ�

ُ ٱوَِ�عَۡلَمَ  �َّاسِ ٱَ�ۡ�َ  ِينَ ٱ �َّ ْ وََ�تَّخِذَ مِنُ�مۡ شُهَدَ  �َّ ۗ وَ ءَامَنُوا ُ ٱاءَٓ َ� ُ�بُِّ  �َّ
لٰمِِ�َ ٱ صَ  ١٤٠ ل�َّ ُ ٱوَِ�مَُحِّ ِينَ ٱ �َّ ْ وََ�مۡحَقَ  �َّ [آل عمران:  ﴾١٤١ لَۡ�فٰرِِ�نَ ٱءَامَنُوا

140-141[.  
اوس که تاسي ټپي سوي ياست، نو تردې دمخه ستاسي دښمنه «ژباړه: 

موږ ډله هم دغسي ټپيان سوي دي. دا د زمانې خوږې او ترخې دي چي 
يې د خلکو ترمنځ اړوو را اړوو. پر تاسي (د احد د جګړې د ماتي) دغه 
پړاو ځکه راوستل سو چي ال�ه د ايمان څښتنان څرګند کړي او له تاسي 
څخه ځينو ته د شهادت درجه ورکړي. او ال�ه ظالمان نه خوښوي. او هغه 

ځپل په دې ازموينه سره د مومنانو پاکول او سپېڅلي کول او د کافرانو 
  .»غوښتل

لوى څښتن په دې توګه څرګنـده کـړه چـي مومنـان بايـد د دښـمن 
سره په جګړه او ډغري وهلو کي د خوږېدو او ټپي کېـدو لـه املـه لـه 
ځانه بې همتي او د دښمن سره د جګړې د روحيې ضعف ونه ښيي. 
ځکه لکه څنګه چي مومنانو ته دغسي تکليفونه رسـېدلي دي، د مخـه 

هـم رسـېدلي وه. او د دوى دښـمنان، سـره د دې د دوى دښمنانو تـه 
چي پر باطلو جنګيږي او ناوړه عاقبـت هـم ورتـه ګـوري، د ټپونـو پـه 
سبب له جګړې څخه پر شا نه سول. نـو تاسـي چـي د حـق خاونـدان 
هم ياست بېخي بايد د باطل پال دښمن سره په جګړه او ډغري وهلو 



 ٢٧  تعريف باطل او حق د

 .)١(کي سستي ونه ښياست
يَّامُ ٱوَتلِۡكَ ﴿: او د لوى څښتن د دې قول

َ
 ﴾�َّاسِ ٱندَُاولِهَُا َ�ۡ�َ  ۡ�

مفهوم دادى چي که څه هم د کار پايلي ستاسي په ګته دي اما کله 
ناکله د ځينو مصلحتونو او حکمتونو له مخي دښمنان پر تاسي 
مسلطوو، مثلا� د رشتينو مومنانو د پېژندګلوۍ يا له تاسي څخه د 

ه کولو چي د باطل پالو جګړه مارو سره ځينو سرتېرو او فدايانو د غور
په جهاد کي د شهادت لوړي مرتبې ته ورسيږي يا د دين سره د 
مومنانو د ميني او علاقې د کچي د معلومولو او له نيمګړتياوو څخه د 
هغو د سپېڅلي کولو يا د کفارو د له منځه وړلو په مقصد کله کله 

حکيمانه تدبير ډول دغسي چاري ترسره کوو. چي دا کارونه بايد د 
ډول بڼي وبلل سي چي پر مومنانو باندي د هغو د دښمنانو د غالبه 

 .)٢(کېدو تر شا پروت دى
يَّامُ ٱ﴿له 

َ
څخه په دغه آيت شريف کي موخه د بري وختونه دي  ﴾ۡ�

او د مسلمانانو او د هغو د دښـمنانو پـه مـنځ کـي د هغـو لـه ګرځېـدو 
ــد ــرلاس کې ــاليتوب لاس پ ــب د بري ل دي، چــي يوځــل د څخــه مطل

مومنانو په برخه کيږي او بله پلا د هغو د دښمنانو په برخه کيږي. چي 
د بري دا لاس پر لاس کېدل د باطل پالو سـره د حـق د خاونـدانو پـه 
جګړه کي د لوى څښتن له سننو څخه يو سنت باله سـي. نـو دا څـه د 
تعجب خبره نه ده چي د اصلي او رواني جګړې په بهيـر کـي چـي پـه 
ماهيت امر کي لا پاى ته رسېدلې نه وي يو ځل برى د باطل پـالو پـه 

                                                      
 .14/  9تفسیر رازی،  -١
 .14/  9او تفسیر رازی،  208/  2تفسیر ابن کثیر،  -٢



 کي الهي سنت د حق او باطل جګړه    ٢٨

برخه سي او بل ځل د حق پالو. ځکه د کوم څه تضمين او تاکيد چي 
د حق د خاوندانو لپاره سـوى دى او څـه ژمنـه چـي ورسـره سـوې ده 

 .)١(هغه د وروستي او نهايي بري ده او اعتبار پايلو ته دى
حقيقـت کـي د بـري لاس پـر لاس  خو موږ بايد وپوهېږو چـي پـه

کېدل د دواړو خواوو د کړنو له مخي وي. د برياليتوب خوږ خوند به 
يوازي هغه کسان څکي چي د برياليتوب عوامل وپېژني او بيا يـې پـه 
ډېره ښه توګه په کار واچوي. نو چي خبـره دغسـي ده او د بريـاليتوب 

او اسـباب ناوې هله په غېږ کي نيول کيـږي چـي عملـي لاري چـاري 
ورته برابر کړو. يعني: يوموټۍ تـوب او رشـتينى يـو والـى، ټينګـار او 
ــرو او هغــه  ــات او روغ فکــر او نظــر او ځــواکمن هــوډ او عــزم ول ثب
ځواکونه را غونډ او چمتو کړو چي په وس مو وي، نو بايد مسلمانان 
د دغو اعمالو او داسي نورو هغو چارو چي د غلبې او بري له لاملونو 

څو مهـال د  ،لل کيږي، د ترسره کولو په هکله وار د مخه کړيڅخه ب
 .)٢(دوى په ګټه وګرځي، نه د دوى د دښمن په ګته

 لوى څښتن فرمايي:
هُمۡ لهَُمُ  ١٧١ لمُۡرۡسَلِ�َ ٱوَلقََدۡ سَبَقَتۡ َ�مَِتُنَا لعِبَِادِناَ ﴿ �نَّ  ١٧٢ لمَۡنصُورُونَ ٱإِ�َّ

  .]173-171[الصافات:  ﴾١٧٣ لَۡ�لٰبُِونَ ٱجُندَناَ لهَُمُ 
د خپلو لېږلو سوو بنده ګانو سره موږ لا پخوا ژمنه کړې ده چي «ژباړه: 

په يقيني ډول به د هغو سره مرسته وسي او همدا زموږ لښکر به لاسبرى 
 . »سي

                                                      
 .147/  4المنار، تفسیر  -١
 .148/  4تفسیر المنار،  -٢



 ٢٩  تعريف باطل او حق د

يـا » کلمـه«د دې آيت په تفسير کي راغلي دي چي: د لوى څښتن 
دښـمنانو بانـدي د دنيـوي ازلي ژمنه او وعده داده چي مومنـان بـه پـر 

جګړو په ډګر کي، لکه په فکري جګړه، او وسله والو نښتو کي لوړ او 
او همدا راز به په آخرت کـي هـم پـر مخالفـانو بانـدي  لاسبري کيږي
 لوړتيا ولري.

البته داسي بايد ونه ګڼل سي چي په ځينو مواردو کي د مسـلمانانو 
سـننو پـه نقـض او نـه  ظاهري ماته د غلبې او نصرت په هکله د الهي

ــرى هــرو مــرو د دوى او  ــر ســي. ځکــه وروســتى ب ــدو تعبي رشــتيا کې
 .)١(وروستيو مسلمانانو دى

 د قرآن کريم په بل ځاى کي فرمايي:
ِينَ ٱإنَِّا َ�نَُ�ُ رسُُلَنَا وَ ﴿ ۡ�يَاٱ ۡ�َيَوٰةِ ٱءَامَنُواْ ِ�  �َّ شَۡ�دُٰ ٱوََ�وۡمَ َ�قُومُ  �ُّ

َ
�ۡ ٥١﴾ 

  .]51[المؤمن:
باور ولرئ چي موږ د خپلو پيغمبرانو او مومنانو مرسته «ژباړه: 

هرومرو د دې دنيا په ژوند کي هم کوو او په هغه ورځ به يې هم وکړو 
 .»چي شاهدي ورکوونکي ولاړ وي

لوى څښـتن دوى تـه د «زمخشري د دې آيت په تفسير کي وايي: 
ور په برخـه  دښمنانو په وړاندي په دلايلو او غلبې ورکولو سره لوړتيا

کــوي. کــه څــه هــم د دنيــا پــه ځينــو ډګرونــو او مهــالونو کــي د الهــي 
ازميښت په توګه مغلوبيږي، خو د ميدان وروستي وړونکي به هرومرو 

 .)٢(»دوى وي

                                                      
 .67/  4تفسیر زمخشری،  -١
 .172/  4تفسیر زمخشری،  -٢



 کي الهي سنت د حق او باطل جګړه    ٣٠

موږ خپلو پيغمبرانو او «آلوسي هم د دې آيت په تفسير کي وايي: 
و لـه کـافرانو د هغو پيروانو ته د دنيا په ژوندانه کي په دلايلو او بـري ا

څخه په غچ اخيستنه مرسته ورکوو او که کله ناکله د ازميښت د سنتو 
په غوښتنه کفارو ته ظاهري برى ورکول کيـږي د مسـلمانانو د لوړتيـا 
پر اصل کومه بده اغېزه نه پرېوزي. ځکه چي د ګټني او بـايلني مـلاک 

کچـي د چارو پايلي او په غالبه توګـه پـه يـوه کـار کـي د بريـاليتوب د 
 .)١(»لوړوالى باله سي

                                                      
 .76/  24تفسیر آلوسی،  -١



 

 

íبر Ï نع یېÇمو æÇ نهæخنډ æÇ لاملونه 

د باطل د خاوندانو په وړاندي د مسلمانانو د ملاتړ او مرستي الهي 
سنت به هغه مهال د خلکو د ژوندانه په متن کي تحقـق ومـومي چـي 
مســلمانان د اســلام د ديــن د نســخې پــر بنســټ او د لــوى څښــتن د 
فرمانونو له مخـي د پرمختـګ او بريـاليتوب فـردي او ټـولنيزي لاري 

ونه او ټولنه يې د سرلوړۍ له خنډونو او چاري برابري کړي. خپل ځان
موانعـو څخــه پاکــه کــړې وي او د ناکــامۍ او د نصــرت د منــع کېــدو 

 عوامل يې له ځانونو او ټولني څخه ليري کړي وي. 
اوس نو د بريايتوب دغه لاملونـه چـي مومنـانو تـه يـې برابـرول او 
ترلاسه کول اړين دي او هغه موانع چي ښايي لـه خپـل شخصـيت او 

لي ټولني څخه يې ليري کـړي کـوم دي؟ د غـه لاملونـه او خنډونـه خپ
موږ په لاندني بحث کـي بيـانوو. لـومړى بـه د بريـاليتوب د مخکنيـو 

 شرايطو او عواملو په ښوولو پيل کړو. 

ìلومړ :äیماÇ  

دى کــوم چــي د » ايمــان«د بريــاليتوب لــه شــرطونو څخــه يــو هــم 
رامـنځ تـه سـوى دى او مسلمانانو د نصرت الهي سنت د هغه پـه اړه 

 لوى څښتن هم هغه په قرآن کريم کي موږ ته را پېژندلى دى. 
لوى څښتن چي تر ټولو ستر رشتيا ويـونکى دى، دې حقيقـت تـه 

 په اشاره سره فرمايي:
ا عَليَۡنَا نَۡ�ُ ﴿   .]47[الروم:  ﴾٤٧ لمُۡؤۡمنِِ�َ ٱوََ�نَ حَقًّ

 . »لازمه دهاو پر موږ باندي د مومنانو مرسته «ژباړه: 



 کي الهي سنت د حق او باطل جګړه    ٣٢

دا آيـت پـر دې «د تفسير المنار ليکوال د دې آيت په هکله وايـي: 
باندي څرګند دليل دى چـي دغـه الهـي ملاتـړ او بريـاليتوب د ايمـان 

 . )١(»محصول دى
د دې آيت ظـاهر دادى چـي دغـه ملاتـړ پـه دې «آلوسي هم وايي: 

مسـلمانانو دنيا کي دى او دا د ټولو مسلمانانو لپاره عام دى او د هغو 
 .)٢(لپاره هم دى چي تر پيغمبرانو وروسته دي

 په دې اړه لوى څښتن فرمايي:
ْ َ�قَدۡ جَاءَُٓ�مُ ﴿ ْ َ�هُوَ خَۡ�ٞ لَُّ�مۡۖ �ن  لۡفَتۡحُۖ ٱإنِ �سَۡتَفۡتحُِوا �ن تنَتَهُوا

ْ َ�عُدۡ وَلَن ُ�غِۡ�َ عَنُ�مۡ فئَِتُُ�مۡ شَۡ�    ٔٗ َ�عُودُوا
َ
َ ٱنَّ ا وَلوَۡ كَُ�تَۡ وَأ مَعَ  �َّ

  .]19[الأنفال:  ﴾١٩ لمُۡؤۡمِنِ�َ ٱ
(اى کافرانو) که تاسي (د حق دين) برياليتوب غوښت نو دغه «ژباړه: 

دى د حق دين برياليتوب مو مخي ته راغى. (نو پر هغه ايمان راوړئ). او 
که (د خداى او رسول له دښمنۍ او مخالفت څخه) راوګرځئ نو دا 

ده. او که بير ته (دښمنۍ، مخالفت او نافرمانۍ ته)  ستاسي لپاره ډېره ښه
وروګرځئ، موږ به هم (ستاسي پر ضد) هماغي سزا تکرارولو ته ور ګرځو 
او ستاسي ډله که هر څوني زياته هم وي (د لوى څښتن له عذابه) به څه 

 . »دفع نه کړاى سي او پوه سئ چي ال�ه د مومنانو ملګرى دى
د دې آيـت پيغــام «ي ويلــي دي: قرطبـي د دې آيــت پـه توضــيح کـ

دادى چي هغه څوک يا ډله چي د لوى څښتن ملاتـړ ورسـره ملګـرى 
وى هيڅوک يې نه سي پر ګونډو کولاى، که يې څه هم شمېره زښـته 

                                                      
 .38/  7تفسیر المنار،  -١
 .52/  21تفسیر آلوسی،  -٢



 ٣٣  ېي موانع او ونهډخن او لاملونه بري د

 .)١(»زياته وي
پـه » ملګرتيـا«څرګنده ده چي د مسلمانانو سره د لوى څښتن دغه 
ره ده. نـو دغـه دوى پوري ځانګړې ده او د دوى د ايمـان مېـوه او ثمـ

مېوه د دوى د ايمان د کچي، د هغه د پوخوالي او ژوروالـي او د هغـو 
په عواطفو او کړنو کـي د هغـه د څرګندېـدو پـه تناسـب ده. او شـک 

د لوى «او» مومنينو«چي په دغه آيت کي په  شنسته چي صحابۀ کرامو
په برخمنو ور ته ويـل سـوي دي، د ايمـان د » څښتن له ملګرتيا څخه

الي او پراختيا او د دين منلو د کچي د لوړ والـي لـه املـه لـه دې ژورو
څخه » د مومنانو سره د لوى څښتن د ځانګړي ملګرتيا«امتياز، يعني: 

پـه  ج ستره ونده او برخه درلوده. او له دې امله وو چي هم د پيغمبـر
تر وفات وروسته د دوى د ځواک او شمېر  ج ژوند کي او هم د هغه

وى د دښمنانو د ځواک او شمېر د زياتوب سره سره د کمښت او د د
تل د لوى څښتن له مرستي او نصـرت څخـه بـرخمن کېـدل. لنـډه دا 

د مرستي او ملاتړ له لاري او » لوى څښتن ملګرتيا«چي مومنانو ته د 
ورپسې هغو ته په ولکه او غلبه ورکولو سره پـه دقيقـه توګـه د هغـو د 

ه شخصيت کـي د هغـه د اغېـز او ايمان د کچي په تناسب او د هغو پ
 رسوخ د درجې له مخي ور په برخه کيږي. 

 :áسنی حاæÇ مسلمانانو Ï 

 أد مسلمانانو سره د لوى څښتن د مرستي هغه سنت چي هغه
يې په قرآن کريم کي په هکله څرګندوني کړي دي تل تر تله پر خپل 
حال پاته دى. دا يو داسي حتمي او قطعي واقعيت دى چي په 

                                                      
 .387/  7تفسیر قرطبی،  -١

رشتينولي کي يې هيڅ شک او ترديد نسته. د مسلمانانو اوسني ناوړه 
شرايط او دا چي نن مهال مسلمانان واکمن او پر خپلو دښمنانو 
باندي بريالي نه دي، بلکي د خپلو دښمنانو مقهور او مغلوب او د 
هغو تر ولکه لاندي دي، د دې قاعدې پر صحت باندي هيڅ خدشه 

» مسلمانانو په ملاتړ کي«نت د نه واردوي. ځکه چي دغه س
څرګنديږي. خو مسلمانان هغو ته نه ويل کيږي چي له خپله ځانه د 
جوړو کړو معيارونو او د خپلو توهماتو او هوسونو له مخي ځانونه 
مسلمانان ګڼي. بلکي مسلمان هغه دى چي د هغو ديني ارزښتونو او 

بيان سوي په سنتو کي  ج معيارونوله مخي چي په قرآن او د رسول
او حق پالونکى وشمېرل سي. پر دې بنسټ پر باطل پالو » مومن«دي،

باندي د اوسنيو مسلمانانو نه برياليتوب د لوى څښتن د سنتو نقض 
نه، بلکي له دې امله دى چي هغه رشتينى او مطلوب ايمان او د دغه 

لوازم د دوى په شخصيت کي نه دي متحقق  ايمان اخلاقي او عملي
و پايله دا سوې ده چي دوى د لوى څښتن د هغه سوي، ځکه ن

نصرت چي د مسلمانانو سره يې ژمنه سوې ده، استحقاق او وړتيا له 
لاسه ورکړې ده. نو له دې امله د نن مهال مسلمانان اړ او موظف دي 
چي په خپلو ګرېوانو کي وګوري، خپل وضعيت وڅېړي، خپل 

و تګ لورى د ايمان ځانونه او خپل اوصاف، اعمال او اوسنى مسير ا
پر مفاهيمو او لوازمو عرض کړي. د ايماني معيارونو پر بنسټ د هغو 
جاج واخلي، څو هغه نيمګړتياوي چي په دوى کي موجودي دي 
معلومي کړي او بيا د خپلو دنننيو او باندنيو نيمګړتياوو او ناخوالو په 

پل درکولو او تشخيصولو سره د هغو د ليري کولو او سمولو او د خ
فردي او ټولنيز ژوندانه په متن کي د ايماني ارزښتونو د پلي کولو او 

عملي کولو په لټه کي سي. څو له مومنانو څخه د ملاتړ الهي تضمين 
د هغو په هکله مصداق ومومي او دوى د دې قرآني ژمني د تر سره 

 کېدو په اورشو کي ودريږي چي:
ا عَليَۡنَا نَۡ�ُ ﴿   .]47[الروم:  ﴾٤٧ نِ�َ لمُۡؤۡمِ ٱوََ�نَ حَقًّ

 : ÇیماÏ æÇ ä بریالیتوÈ ماíÏ عوÇمل

څرګنده ده چـي يـوازي ايمـان درلـودل مـوږ د بريـاليتوب د مـادي 
عواملو له اړتيا څخه نه ژغوري. موږ د ايمان تـر څنـګ د بـري ځينـو 
نورو عواملو ته هم اړتيا لرو. د مثال په ډول: موږ ډېر ښه سمبال پوځ 

ازمو او مهماتو او پر وسـله وال جهـاد سـربېره پـه او د جګړې نورو لو
نورو برخو کي د برياليتوب نورو وسايلو او په دې برخو کـي د باطـل 
پالو سره د رقابت وسايلو ته هم سخته اړتيا لرو. له دې امله دى چـي 
لوى څښتن موږ مسلمانان د جګړې د مادي وسـايلو پـه چمتـو کولـو 

 ګومارلي يو، لکه چي فرمايي:
﴿ 

َ
ا وَأ واْ لهَُم مَّ �ٖ وَمِن رَِّ�اطِ  سۡتَطَعۡتُمٱعِدُّ   .﴾...ۡ�َيۡلِ ٱمِّن قُوَّ

دا ځکـه چــي اســلام يــو پـر واقعيــت ولاړ ديــن دى او د ايمــان پــر 
ځواک باندي د ټينګار او د برياليتوب په لاس ته راوړلو کي د هغـه د 
اغېز ترڅنګ د مادي عواملو د کارورکولو اواغېزمني ونډي څخه هـم 
غفلت نه کوي. د ايمان دغه ځواک يا د برياليتوب پـه لاسـته راوړلـو 

خامخا ټاکلې پوله لـري کومـه چـي لـوى څښـتن کي د هغه دغه ونډه 
بيان کړې ده. هسي نه چي موږ د چارو په هکله له حده په تېري کولو 
سره ځانونه وغولوو، بلکي بايد د هر شـي ځـاى او رشـتيانى ارزښـت 
پرته له افراطه وټـاکو، څـو پـه ارزونـو او اټکلونـو کـي پـه توهمـاتو او 

ر دښمنانو باندي له ناکـامۍ څخـه تېروتنو اخته نه سو او په پايله کي پ
 وژغورل سو. 

 لاندي آيتونه پر پورتنو خبرو دلالت کوي:
هَا ﴿ ُّ�

َ
� ونَ  لۡقتَِالِ� ٱَ�َ  لمُۡؤۡمنِِ�َ ٱحَرّضِِ  �َِّ�ُّ ٱَ�ٰٓ إنِ يَُ�ن مّنُِ�مۡ عِۡ�ُ

 ْ � �ن يَُ�ن مِّنُ�م مِّائْةَٞ َ�غۡلبُِوٓا ْ مِائْتََۡ�ِ ونَ َ�غۡلبُِوا لۡفٗا مِّنَ َ�ِٰ�ُ
َ
ِينَ ٱ� َّ� 

هُمۡ قوَۡمٞ �َّ َ�فۡقَهُونَ  َّ�
َ
فَ  لۡ�نَ ٱ ٦٥َ�فَرُواْ بِ� ُ ٱخَفَّ نَّ �يُِ�مۡ  �َّ

َ
عَنُ�مۡ وعََلمَِ أ

� �ن يَُ�ن مِّنُ�مۡ  ْ مِائْتََۡ�ِ ٞ َ�غۡلبُِوا ۚ فإَنِ يَُ�ن مّنُِ�م مّاِئْةَٞ صَابرَِة ضَعۡفٗا
لۡفَۡ�ِ 

َ
لۡفٞ َ�غۡلبُِوٓاْ �

َ
ِۗ ٱ�إِذِۡنِ  � ُ ٱوَ  �َّ ِٰ�ِ�نَ ٱمَعَ  �َّ   .]66-65[الأنفال:  ﴾٦٦ ل�َّ

اى پيغمبره! مسلمانان (د دښمنانو سره) جګړې ته وهڅوه. که «ژباړه: 
له تاسي څخه شل تنه صابران وي نو هغوى به پر دوو سوو تنو لاسبري 

. ځکه سي. او که سل تنه داسي وي، نو پر زرو تنو کافرانو به لاسبري سي
چي هغوى دا سي خلک دي چي (د جګړې د څرنګوالي او موخي او د 
خپل وروستي برخليک په اړه) پوهه نه لري. ښه نو اوس ال�ه ستاسي پېټۍ 
سپک کړ او هغه ته معلومه سوه چي اوس په تاسي کي کمزوري ده. نو که 
له تاسي څخه سل تنه صابران وي، نو هغوى به پر درو سوو باندي او که 

تنه داسي وي، نو پر دوو زرو باندي به د ال�ه په حکم لاسبري سي او  زر
 . »ال�ه د هغو خلکو ملګرى دى چي صبر کوونکي دي

په لومړي آيـت بانـدي د اسـتدلال وجـه دا ده چـي لـوى څښـتن د 
اصـحابو تـه څرګنـدوي چـي کېـداى سـي لـه دوى  ج حضرت پيغمبر

څخه شل تنه تکړه او زغم لرونکي جنګيالي د دوو سوو تنـو کـافرانو 
تمام وي. البته دا تر تخفيف دمخه خبـره ده. او لـوى څښـتن نـه دي 
ويلي چي کېداى سي شـل تنـه صـابر مومنـان پـر دوو زرو تنـو غالـب 

انو ايمان د يو ډول سي. ځکه که څه هم د زغم لرونکو او صابرو مومن

ځانګړي ځواک او پياوړتيا سر چينه ده، او دغه پياوړتيا په کفارو کـي 
د موجود کفري ځواک په پرتله زياته ده، خو بيا هم بايد دغـه ايمـاني 
قوت د کفر او کفارو پر ځواک يو ټاکلى حد ولري. لکـه چـي ټـاکلې 

ېر پيـاوړى يې ده چي د ايمان ځواک يو مسلمان تر لسو تنو کافرانو ډ
کوي او پر دې بنسټ شـل تنـه مسـلمانان د دوو سـوو تنـو کـافرانو د 

 ماتي وس لري.
اما کله چي د کفارو شمېر زرو تنو ته رسيږي نه د لـوى څښـتن پـه 
ژمنه کي راغلي دي او نه يې په څرګندونه کي چي شل تنـه مومنـان بـه 

ي پر دغه شمېر کافرانو غلبه مومي، بلکي له دې څخه خبري سـوي د
چي د عادت او دود له مخي په دغسي حالت کي د مسـلمانانو شـمېر 
برياليتوب ته د رسېدو لپاره بسنه نه کوي. د دې معنا داده چـي مـادي 
ځواک او جنګي وسايل او له دې جملې څخه د جنګياليو شمېر خپل 
ځانګړى او انکار نه منونکي وزن او اغېز لري او پـر مسـلمانانو، عـام 

جماعت لازمه ده چي ياد سوى حقيقت پـه پـام کـي امت او اسلامي 
ونيسي، ځيرنه يې وکړي او د عبرت درس ځني واخلي او د خپـل او 
دښمن ځواک ته دقيق حسـاب وکـړي، داسـي چـي د دوى ځـواک د 
دوى د دښمن د ځواک سره برابر يا ورنژدې وي. په دې صورت کـي 

پـوځ تفـوق او  به د مسلمانانو پوځ د ايمان د قوت له امله د کفارو پر
لوړتيا ولري او د لوى څښتن په مرسته او توفيق به بـرى د مسـلمانانو 

 په برخه وي.

 : پلوå هم Çغېز ښندí )نفسي æÑ æÇحي( ماíÏ ځوßÇ له ÇæÑÇیي

دې ټکي ته بايد پام وسي چي مادي ځواک او د افرادو ډېرښـت د 
لګـې پـه دواړو خواوو پر روحيه باندي په برابره توګه اغېز ښندي. د بې

توګه کومه ډله چي د جنګي وسايلو له پلوه تر مقابل لوري ځان مجهز 
او پياوړى احساسوي، معمولا� د دغه احساس تر اغېزي لانـدي وار د 
مخه کوي او پر دښمن بريد پيلوي. لکه چي د دښمن د پوځيانو د لـږ 
شمېر په ليدلو سـره مسـلمانان زړه ورکيـږي او پـه لـوړ همـت، زغـم، 

ر بــري بانــدي پــه ډاډمــن کېــدو ســره د کفــارو جګــړې تــه ثبــات او پــ
 وردانګي او بريد پر کوي. 

د مادي ځواکونـو نـور ډولونـه، لکـه د وسـلو ډول او انـدازه هـم د 
پوځيانو د شمېر غوندي د احسـاس د ضـعف يـا قـوت پـه رامـنځ تـه 
کولو کي اغېز لري. دغه حقيقت د ټولنو غړي او ديني ډلي په اوسني 

ادي ځواکونو او امکانـاتو عصـر دى، دې تـه هڅـوي پېر کي چي د م
 چي کوښښ وکړي چي د تجهيزاتو له پلوه تر دښمن پياوړي وي.

لوى څښتن په قـرآن کـريم کـي د مسـلمانو او کـافرو جنګيـاليو پـر 
 روحياتو باندي د مادي اغېزي په هکله داسي فرمايي:

ُ ٱإذِۡ يرُِ�َ�هُمُ ﴿ رَٮَٰ�هُمۡ كَثِٗ�� لَّفَشِلۡتمُۡ  �َّ
َ
ِ� مَنَامِكَ قلَيِٗ�ۖ وَلوَۡ أ

مۡرِ ٱوََ�ََ�زَٰۡ�تُمۡ ِ� 
َ
َ ٱوََ�ِٰ�نَّ  ۡ� ۢ بذَِاتِ  ۥسَلَّمَۚ إنَِّهُ  �َّ دُورِ ٱعَليِمُ �ذۡ  ٤٣ لصُّ

ۡ�يُنهِِمۡ ِ�َقِۡ�َ  ۡ�َقَيۡتُمۡ ٱيرُِ�ُ�مُوهُمۡ إذِِ 
َ
ۡ�ينُُِ�مۡ قلَيِٗ� وَُ�قَلّلُُِ�مۡ ِ�ٓ أ

َ
ُ ٱِ�ٓ أ َّ� 

مۡرٗ� َ�نَ مَفۡعُوٗ�ۗ �َ� 
َ
ِ ٱأ مُورُ ٱترُجَۡعُ  �َّ

ُ
  .]44-43[الأنفال:  ﴾٤٤ ۡ�

او اى پيغمبره! هغه مهال درپه ياد کړه چي ال�ه دښمنان تاته په «ژباړه: 
يې چيري د هغو شمېر زيات درښوولى واى، خوب کي لږ دروښوول. که 

نو تاسي به هرومرو خپل همت بايللى واى او د جګړې په هکله به مو 
شخړه پيل کړې واى. خو ال�ه تاسي له دې څخه وژغورلاست. په يقيني 
توګه هغه ان د سينو په راز پوهيږي. او هغه مهال ياد کړئ چي ال�ه هغوى 

لږ دروستل او د هغو په نظر يې تاسي د نښتي په وخت کي ستاسي په نظر 

لږ ور وستلاست، تر څو کوم کار چي کېدونکى وو ال�ه هغه وکړي او په 
 . »پاى کي ټولي چاري د هماغه ال�ه لوري ته ورګرځي

د دې دوو آيتونو په تفسير کي راغلي دي چي لـوى څښـتن د بـدر 
د  تـه د خـوب لـه لاري ج په غزا کي تر نښتي څه مهال دمخه پيغمبر

هم دغه خوب خپلو  ج کفارو د جنګياليو شمېر لږ وښووى او پيغمبر
يارانو ته ووايه. د دښمنانو دغه لږ شمېر ښوونه د مشرکانو جګړې تـه 
د صحابه وو د زړه ورتيا او خوځېدني او بري ته د هيله منـدۍ لامـل 

 سوه. 
لوى څـښتن پيغمبر ته يادونـه کـوي چـي کـه مـي د کـافرانو شـمېر 

ولى واى مسلمانان پر کفارو باندي د وار د مخه کولـو او زيات درښو
بريد کولو په هکله د سستۍ او زړه نازړه توب سره مخامخ کېدل او د 
کفارو سره د جنګېدلو يـا نـه جنګېـدلو پـر سـر پـه شـخره سـره اختـه 

 کېدل.
د خـوب د  ج بيان کړې ده چي د پيغمبـر بيا لوى څښتن دا مسئله

ه ويلي د ليدلو لپاره يې د مسـلمانانو پـه تصديق او د هغه څه چي هغ
سترګو کي د دښمن د جنګياليو شمېر لږ وښووى، څو په جګړه کي د 

 دوى د ډاډ، همت، او ثبات لامل سي.
ۡ�يُنُِ�مۡ  ۡ�َقَيۡتُمۡ ٱإذِِ ﴿

َ
 .﴾ِ�ٓ أ

يعني: مومنان يې هم د کفارو په سترګو کي لږ وښوول، څو کفـار 
ښه تياري ونه نيسي او پـه بـې پروايـۍ سـره د مسـلمانانو جګـړې تـه 
ورودانګي. نو کله چي جګړه ونښـته پـه ناڅـاپي توګـه د مسـلمانانو د 
زيات شمېر جنګياليو سره مخامخ سول او په پايله کي ماته او مرګ د 

 .)١(انو په برخه سودوى او برى د مسلمان
د دې آيتونو او د هغو په تفسير کي د ويلو سوو مطالبومناسبت او 

چي دلتـه  -په هغو د استناد وجه داده چي مادي ځواک او تجهيزات 
له اروايي پلوه  -د جنګياليو د شمېر ډېروالى او لږوالى ځني مراد دى 

د پايلو جګړې ته د وردانګلو؛ په هغې کي د شهامت ښوولو او د هغې 
په هکله ځانګړې اغېزه لـري. ځکـه د دښـمن د جنګيـاليو لـه لږوالـي 
څخــه خبرتيــا د بريــد پــه هکلــه د زړه ورتيــا، د روحيــې د پياوړتيــا او 
ثبات او بري ته د هيلي د زياتوب لامل ګرځي. خو د دې په خلاف د 
دښمن د جګړه مارو د شمېر زيات ګڼل، د جګـړې تلـو تـه ډار او زړه 

زېږوي او د جګړې په بهير کي د جنګياليو د سستۍ لامل نازړه توب 
 ګرځي.

د حق او باطل د جګړې د وسلو ډول او کچـه او نـور وسـايل، پـه 
وسله واله جګړه کي وي، که د جهاد په نورو اورشوګانو کي وي هم د 
جګړنو پر روحياتو او د جګړې پر پايله باندي د اغېز له پلوه کټ مټ 

  دي.د جګړنو د شمېر غوندي 

  له خدìÇ څخه بېرæÇ å تقوæÏ :Çهم

 لوى څښتن فرمايي:
ُ�مۡ رَ�ُُّ�م بثََِ�ثَٰةِ ءَاَ�فٰٖ ﴿ ن يمُِدَّ

َ
لنَ يَۡ�فيَُِ�مۡ أ

َ
إذِۡ َ�قُولُ للِۡمُؤۡمنَِِ� �

توُُ�م مِّن فَوۡرهِمِۡ َ�ٰ  ١٢٤مَُ�لَِ�  لمََۡ�ٰٓ�كَِةِ ٱمِّنَ 
ۡ
ْ وََ�� ْ وََ�تَّقُوا وا ۚ إنِ تصَِۡ�ُ ذَا بََ�ٰٓ

[آل عمران:  ﴾١٢٥مُسَوّمَِِ�  لمََۡ�ٰٓ�كَِةِ ٱُ�مۡدِدُۡ�مۡ رَ�ُُّ�م ِ�َمۡسَةِ ءَاَ�فٰٖ مِّنَ 

124-125[.  
هغه مهال درياد کړه چي تا مومنانو ته ويل: آيا تاسي ته دا «ژباړه: 

بسنه نه کوي چي ال�ه د درو زرو ملايکو په را لېږلو سره مرسته درسره 
زغم په درلودلو له ال�ه څخه په بېره کي کار وکړئ،  وکړي؟ هو، که تاسي د

نو په کومه شېبه کي چي دښمنان يرغل درباندي وکړي، په هماغه شېبه کي 
به ستاسي رب (د درو زرو نه، بلکي) د پنځو زرو ځانګړو نخښو لرونکو 

 .»ملايکو په وسيله مرسته درسره وکړي
هره پــه دغــو پــه ظـا«د دې دوو آيتونـو پــه تفســير کـي راغلــي دي: 

آيتونو کي څرګنده سوې ده چي ملايکي په جګړه کي هغه مهال برخه 
اخلي چي اړتيا ورته پيدا سي. دا هـم کېـداى سـي چـي پـه جګـړه کـي 
دوى ته اړتيا نـه وي او يـوازي د جګـړې پـه ډګـر کـي د مجاهـدينو د 
روحيې د تقويې لپاره حاضري سي. د درو زرو ملايکو حاضرېده هم 

 روخبرو مشروط کړي دي:لوى څښتن په د
 صبر. -1
 تقوا. -2
 .)١(»د کفارو ناببره یرغل -3

پر دې بنسټ مومنانو ته د ملايکو مرسته د دوى د تقـوا پـه سـبب 
 /ده. ځکه چي صبر د دوى د تقوا يوه برخه ده، لکه چي ابـن تيميـه

تقوا د هغو چارو يو ځاى تر سره کول دي چي لوى څښتن «فرمايي: 
رونو پرېښوول دي چي لوى څښتن منع يې امر کړى دى او د هغو کا

 .)٢(»کړي دي

صبر هم لـه الهـي اوامـرو څخـه دى. لـه مومنـانو څخـه د ملايکـو 
ملاتړ هم پر مشرکانو باندي د دوى د برياليتوب لپاره وو، نـو کېـداى 
سي چي تقوا يا له خدايـه بېـره د مومنـانو د نصـرت پـه هکلـه د لـوى 

 و.څښتن د سنت د تحقق له عواملو څخه وبول

 : æصیت سپوځیانو ته په تقوÇ سرÏ å حضرÊ عمر

سـعد بـن ابـي  سپه هغه وصيت کي چي حضرت عمر بن خطاب
وقاص او خپلو عراق ته لېږونکو پوځيانو ته کـړى دى، داسـي راغلـي 

 دي: 
زه تا او ستا ملګرو جنګياليو ته په ټولو احوالـو کـي پـه تقـوا (لـه «

خدايه په بېره) توصيه کوم. ځکه له لويه څښتنه بېره پر دښمن بانـدي 
تر ټولو ښه وسيله ده. او په جنګ کي تر ټولو غوره جنګي تـدبير دى. 
زه تا او ستا ملګرو ته امر کوم چي له ګناه او معصيت څخه پرهېـز او 

ل ستاسي تر دښمنانو ډېر جدي ونيسـئ. ځکـه پـوځ تـه د ګنـاه ډډه کو
خطر د دښمن تر خطـر زيـات دى. پـر دښـمنانو بانـدي د مسـلمانانو 
برى صرف او صـرف لـه دې املـه دى چـي هغـو د خـداى لـه اوامـرو 
سرغړولى دى. او که دغه خبره نه واى موږ دوى نه سـواى مـاتولاى. 

ه برابـره ده او نـه زمـوږ د ځکه نه زموږ د پوځيانو شـمېره د هغـو سـر
جنګي وسايلو کچه. نو که په ګناه او د اخلاقـو پـه ضـعف کـي هـم د 
دوى سره يو شـى سـو، هغـوى بـه د نظـامي ځـواک لـه پلـوه پـر مـوږ 
لاسبري سي. په دې کي شک نسته چي که په معنوي ښـېګڼه پـر هغـو 
بريالي نه سو پر ځواک او قوت باندي په تکيه به هيڅکلـه پـر بريـالي 

ه سو. پوه سئ چي ستاسي پـه لار کـي د لـوى څښـتن څـارونکي پـه ن
تاسي پسې دي او ستاسي له کړو وړو خبريږي، نو له هغو څخـه حيـا 

ــوان » د لــوى څښــتن د لاري د مجاهــد«وکــړئ. او څنګــه چــي  د عن
درلودونکي ياست، نو په ګنهونو او ناوړو کارونو لاسونه مه ککـړوئ. 

ي دښمن تر موږ ډېـر بـد عملونـه په دې زړه مه ښه کوئ چي څنګه چ
کوي، نو که موږ هم بد کارونه وکړو، پر موږ به مسلط نه سي. ځکه 
داسي ډېر پېښ سوي دي چي پر يوه قوم بانـدي تـر هغـه بـدکاره قـوم 
مسلط سوى دى. لکه چي بني اسرائيل د ناوړو کارونو د ترسره کولـو 

ه او ښارونه يې له امله د مجوسو(اور پالو) کفارو تر ولکه لاندي راغل
د هغو تر واک لاندي سول. د لوى څښتن ژمنه تل ترسره کيږي. لکه 
څنګه چي له لويه څښتنه پر دښمنانو باندي د بري غوښـتنه کـوئ، لـه 
هغه څخه د تواضع او پر نفس باندي د غلبې غوښتنه هم وکړئ. پـه 
دې هکلــه د لــوى څښــتن لــه دربــار څخــه خپــل ځــان او تاســي تــه د 

   .)١(»ه هيله يمبرياليتوب پ

  Ç Ïسلاã له Ïین څخه ننګه æÇ ملاتړ: ÑÏېیم

له نورو هغو عواملو څخه چي د باطل او باطل پالو سره په مبـارزه 
کي له مومنـانو څخـه د لـوى څښـتن د ملاتـړ د سـنت څرګندېـدو تـه 
لاري چاري برابروي، يو هم په ټـول ځـواک سـره لـه اسـلام څخـه د 

چاري ته جدي پاملرنه ده. پـه دې هکلـه او دې  مسلمانانو ټينګه دفاع
 قرآن کريم داسي فرمايي:

هَا ﴿ ُّ�
َ
� ِينَ ٱَ�ٰٓ واْ  �َّ ْ إنِ تنَُ�ُ َ ٱءَامَنُوٓا قۡدَامَُ�مۡ  �َّ

َ
 ﴾٧ينَُ�ُۡ�مۡ وَ�ُثبَّتِۡ أ

  .]7[محمد: 

اى مومنانو! که تاسي د ال�ه (د دين) مرسته وکړئ، نو هغه به «ژباړه: 
او قدمونه به مو در ټينګ  او بريالي به مو کړيهم ستاسي مرسته وکړي 

 .»کړي
واْ ﴿ د پورتني آيت تفسير: َ ٱإنِ تنَُ�ُ َّ�﴾ . 

د «امام فخرالدين رازي په خپل تفسير الکبير کي په دې اړه وايي: 
لوى څښتن مرسـته لـه څـو لارو کېـداى سـي: يـو داسـي چـي د لـوى 

د لوى څښـتن  څښتن د دين او د لاري مرسته وسي. او بل داسي چي
 .)١(»د ډلي (حزب) مرسته وسي

د لوى څښتن د دين نصرت هم دادى چي مسلمان خپل ځـان پـه 
بشپړه توګه لوى څښتن ته وسپاري، يعني: خپل شخصيت، عواطف، 
اندونه او کړني په بشـپړه توګـه پـه لـوى څښـتن تعـالى پـوري وتـړي، 
داسي چـي د وجـود هـيڅ برخـه يـې د لـوى څښـتن د منلـي او بشـپړ 
حاکميت او فرمان په وړاندي هيڅ مقاومت ونه کړي. د دې خصلت 
څرګنده نخښه داده چـي د لـوى څښـتن د شـريعت ټـولي توصـيې پـه 

 بشپړه توګه ومنل سي. 
د لوى څښتن د نصرت وروستى پړاو هم له دې څخه عبارت دى 
چي: مسلمان په پرله پسې توګه په مځکه کي د لوى څښتن د شريعت 

ېدو لپاره هلي ځلي وکړي. داسي چـي د خلکـو پـر د ټينګښت او قايم
ټولو اړيکو باندي دغه شريعت پلى او حاکم سي او هيڅـوک د نـورو 
وګړو او خپل چايېريال سره د خپلو ډول ډول اړيکـو پـه تنظـيم کـي د 
شريعت له حکم پرته بل څه ته مراجعه ونه کړي او بې له دې بل څـه 

 ونه مني. 
غې لـه لاري لـوى څښـتن تـه مرسـته بله ډېره مهمه مسئله چي د ه

ترسره کيږي هغه ده چي امام فخررازي اشـاره ورتـه کـړې ده او هغـه 
داده چي د لوى څښتن د ډلي (حزب) مرسته وسي. لکه چي څرګنده 
ده د لوى څښتن ډله هغه ده چي د هغه مرسـته کـوي، يعنـي د هغـه د 

زښتونه دين ملاتړ کوي يا په مځکه کي اسلامي شريعت، قوانين او ار
پلي کوي. شک نسته چـي د خـداى د ديـن نصـرت د انفـرادي، جـلا 
جلا او متفرقو هلو ځلو په پرتله د مسلمانانو په ګډو هلوځلو، ډله ييز 
کار او يو د بل په مرسته په ښه چټکتيا او بشپړه توګه تحقق مومي. نو 
څنګه چي ګډه همکاري د دين برياليتوب ډېر چټکوي او دغه کاميابي 

توګه بشپړوي، نو د لـوى څښـتن لـه مرسـتي او ملاتـړ څخـه د  په ښه
برخمنتوب وړ او لازم شرايط هم برابروي. ځکه نو مـوږ ويـلاى سـو 
چي په هغه اندازه چي مسلمانان د لوى څښتن د دين د ملاتړ، د لوى 
څښتن په لار کي د جهاد او د جهاد او د دين د کاميابۍ او غوړېدو د 

کله کوښښونه کوي، په هغه کچه د الهي سـنت وسايلو د برابرولو په ه
 پر بنسټ د لوى څښتن له مرستي او مهربانيو څخه برخمن کيږي.

 په دې هکله بل آيت دادى:
نَّ ﴿ ُ ٱ وََ�نَُ�َ هُ  �َّ َ ٱإنَِّ  ٓۥۚ مَن ينَُ�ُ   .]40[الحج:  ﴾٤٠لَقَويٌِّ عَزِ�زٌ  �َّ

مرسته وکړي چي د هغه او ال�ه به هرو مرو د هغو کسانو سره «ژباړه: 
   .»مرسته وکړي، ال�ه ډېر زورور او لاسبرى دى

لوى څښتن د هغـه چـا «امام رازي د دې آيت په تفسير کي وايي: 
سره چـي پـه دغـه صـفت متصـف وي، يعنـي د لـوى څښـتن مرسـته 

 . )١(»کوي، د مرستي او برياليتوب ژمنه کړې ده
لوى څښتن به «دغه راز زمخشري د دغه آيت په تفسير کي وايي: 

ــه د  ــوى څښــتن او د هغ ــړ وکــړي چــي د ل هرومــرو د هغــه چــا ملات
 .)٢(»دوستانو مرسته او ملاتړ کوي

البته موږ د مخه د لوى څښتن سره د مرستي د څرنګوالي په هکله 
څرګنــده کــړه چــي پــه مځکــه کــي د لــوى څښــتن د ديــن د اقــامې او 

څښتن ديـن  ټينګښت لپاره هغه هلي ځلي دي، چي له امله يې د لوى
 د بشر پر ټولو فعاليتونو او اړيکو واکمن اوسي.

Ï Ï اللهÇ Ïتشکی æډله ییز Ï åÑمرستي لپا Ï ینáمنځ ته کوÇÑ لاتو : 

 د مخه مو وويل چي زمخشري د دې آيت:
نَّ ﴿ ُ ٱ وََ�نَُ�َ هُ  �َّ په تفسير کي د لوى څښتن مرسته د  ﴾ٓۥۚ مَن ينَُ�ُ

و په مرسته تفسير کړې ده. او لوى څښتن د دين او د هغه د دوستان
واْ ﴿ فخررازی هم د دې آيت َ ٱإنِ تنَُ�ُ  . ﴾ينَُ�ُۡ�مۡ  �َّ

يوه معنـا د لـوى څښـتن د ډلـي مرسـته بللـې ده. نـو اوس پوښـتنه 
کيږي چي آيا د لوى څښتن د دين مرسته بايـد پـه ډلـه ييـزه توګـه تـر 

نصـرت سره سي؟ په بل عبارت: آيا د دې لپاره چـي د ال�ـه د ديـن د 
شرط متحقق سي، د هغه د دين د مرسـتي د غوښـتنو د ترسـره کېـدو 
لپاره، د تنظيم يـا جماعـت رامـنځ تـه کېـدو او جوړېـدو تـه اړتيـا ده؟ 
جواب دادى چي له هرمسلمان څخه شرعاً غوښتنه داده چـي د خپـل 
وس په کچه د لوى څښتن د دين په ملاتړ د لوى څښتن د قوانينـو او 

 ٤٧  ېي موانع او ونهډخن او لاملونه بري د

لپاره هلي ځلي وکړي. چي په دې صورت کي بـه احکامو د پلي کولو 
لوى څښتن هم د ده د هلو ځلو په تناسب د ده ملاتړ وکـړي. خـو پـه 
دې کي هم د شک ځاى نسته چي د دين د نصرت لپاره چي اسلام د 
کومي لاري سپارښتنه کړې ده او قرآن کريم هم اشـاره ورتـه کـړې ده 

دى، لکـه چـي لـوى هماغه جماعي عمل او ډلـه ييـز کـار او فعاليـت 
 څښتن فرمايي:

ةٞ يدَۡعُونَ إَِ�  وَۡ�َُ�ن﴿ مَّ
ُ
ِ  ۡ�َۡ�ِ ٱمِّنُ�مۡ أ مُرُونَ ب

ۡ
وََ�نۡهَوۡنَ  لمَۡعۡرُوفِ ٱوََ�أ

� ٱعَنِ  وَْ�ٰٓ�كَِ هُمُ  لمُۡنكَرِ
ُ
  .]104[آل عمران:  ﴾١٠٤ لمُۡفۡلحُِونَ ٱوَأ

علمي، په تاسي کي بايد يوه ډله هرومرو داسي وي چي (د «ژباړه: 
اخلاقي او فني وړتياوو او صلاحيتونو د ترلاسه کولو وروسته) د نېکۍ او 
خير ښېګڼي لوري ته بلنه وکړي، په ښو امر وکړي او له بدو منع وکړي. 

 . »کوم خلک چي دا کار وکړي، بريالي به سي
د امت د لغت له دوو معنا وو څخه يوه يې د امت يوه برخه ده او 

 . )١(ږيټول امت نه ځني مرادي
څخــه موخــه او مطلــب د » امــت«يعنــي: پــه پــورتني آيــت کــي لــه 

مسلمانانو داسي يو جماعت دى چي د لوى څښتن دين تـه د نـورو د 
وربللو او د امر په معروف او نهي له منکـر او د ديـن د ملاتـړ پـه کـار 

 لګيا وي. 
څنګه چي جماعت هم يو جمعي او ډله ييز تنظـيم او تشـکل دى، 

ت د دين د ملاتړ کار په منظمه توګه تر سره کـوي او نو دغسي جماع
کار او فعاليت يې په دغسي بڼه د مسلمانانو تر بېلو بېلو او ځانځـاني 

فعاليتونو غوره او ګټور دى. دا په دې معنا چـي د بېلـو بېلـو افـرادو د 
سره پاشلو کوښښونو يو ځاى کېده او د يو ډول منظم تشکيل په دننه 

داسي پايلي لرلاى سي چي په انفـرادي هلـو ځلـو  کي ډله ييز فعاليت
امکان نه لري. د دې خبري معنا داده چي منظم ډلـه ييـز مشـارکت او 
ګډ کار په قطعي توګه د اسلام غوښتنه ده او له هغو چارو څخـه بالـه 
سي چي لوى څښتن تعالى يې خوښوي. ځکـه پخپلـه لـوى څښـتن د 

يوله بله همکارۍ او تعـاون دين د ملاتړ لپاره د جمعي کار له لاري د 
 امر کړى دى، لکه چي فرمايي:

ِ ٱوََ�عَاوَنوُاْ َ�َ ﴿ ّ�ِ
  .]2[المائدة:  ﴾�َّقۡوَىٰ ٱوَ  لۡ

په نېکو چارو او د تقوا په کارونو کي يو له بله تعاون او «ژباړه: 
 . »همکاري سره وکړئ

او د تعاون غوښتنه داده چي د مرسـته کوونکـو هلـي ځلـي، د يـوه 
تنظيم له لاري سره ګډي او شريکي سي. دا د دې معنا ورکوي جمعي 

د ګـډو هلـو «چي د خيـر ښـېګڼي د چـارو د ترسـره کولـو لپـاره بايـد 
جوړ سي. او دا هم څرګنده ده چي تر ګردو لويه ښېګڼه د » ځلوتنظيم

 دين مرسته او نصرت دى.
ډله ييزو هلـو «پر دې بنسټ ويلاى سو چي: د شريعت له مخي د 

جوړول؛ يعني اسلامي جماعت رامنځ ته کول يو غوره او » يمځلو تنظ
مستحب کار دى. البته د امکان او د شرايطو د مساعدت پـه صـورت 

 کي.
د دغسي تنظيم شتون ته د زياتي اړتيا پر مهال، په دې شـرط چـي 
موخه ځني د دين ملاتړ وي. د دغسي تنظيم د جوړېـدو د اسـتحباب 

د باطل د ځواکمنۍ پـه صـورت کـي درجه نوره هم لوړه ځي، ان چي 



 ٤٩  ېي موانع او ونهډخن او لاملونه بري د

او د حق او د حق د خاوندانو سـره د باطـل د خاونـدانو د دښـمنۍ د 
سختۍ او شدت په حالت کي د دغسي تنظـيم جوړېـده د وجـوب تـر 

 پولي رسيږي.
نو په داسي حال کي چي د باطـل او باطـل پـالو ځـواک او زلنـدي 

طـل سـره تردې اوسنۍ کچي رسېدلې وي، په انفـرادي هلـو ځلـو د با
ډغري وهل او مدافعه نه سي کېداى. بلکي د حق لـه خاونـدانو څخـه 
ګډي هلي ځلي غواړي، داسي چي حق پالونکي د ځواک او قوت لـه 
پلوه تر باطل پالو پياوړي او ځـواکمن وي او يـا خـو لـږ تـر لـږه سـره 
برابر او مساوي وي. او دا هله کېداى سي چي د يوه تنظـيم ؛ يعنـي د 

مي جماعــت د رامــنځ تــه کېــدو لــه لاري د دردمنــو يــوه متحــد اســلا
اوغيرتمنو مسـلمانانو هلـي ځلـي چـي د ديـن د نصـرت او د باطـل د 

 مدافعې په موخه يې ترسره کوي، سره ګډي سي. 
پر مسلمانانو ده چي د دغسي اسلامي جماعت په رامنځ تـه کېـدو 
سره ورسره يو ځاى سي. ځکه چي دا هماغه د لوى څښتن ګوند دى 

ړي يې د لوى څښتن اوليا باله سي او رامنځ ته کېـده يـې د لـوى او غ
 څښتن د دې امر تحقق دى:

ةٞ يدَۡعُونَ إَِ�  وَۡ�َُ�ن﴿ مَّ
ُ
  .﴾...ۡ�َۡ�ِ ٱمّنُِ�مۡ أ

معنـا ورکـوي او » جماعت«او امت خو لکه چي دمخه مو وويل د 
په معنا دى او د دې تنظيم له شتون څخـه » ډله ييزتنظيم«جماعت د 

خه او مقصد هم د لوى څښـتن د ديـن مرسـته او ملاتـړ دى. نـو د مو
دغسي تنظيم سره يوځاى کېده د ال�ه د دين په مرسته او نصـرت کـي 
برخه اخيسته باله سي او د دې دين مرسته پر هرمسلمان او مسـلماني 

 واجب ده.



 کي الهي سنت د حق او باطل جګړه    ٥٠

ãÑڅلو :íÏ áæبرÇبر ßÇځو Ï æÇ Ïبل عامل هم جها Êنصر Ï  

د لـه دينـي فرايضـو څخـه بالـه سـي. خـو دا په شتو او په ځان جها
فريضه که له ټولو مسلمانانو څخه نه وي هېره، د هغو له زيـاتو څخـه 
هرومرو هېره سـوې ده. پـه داسـي حـال کـي چـي جهـاد د بريـاليتوب 
يوازنۍ لار او د عزت او د ال�ـه د ديـن د غلبـې، د باطـل د مـاتي او د 

ده، او پرېښوول يې د  لوى څښتن د رضا د لاسته راوړلو ستره وسيله
باطل او باطل پالو په ګټه او لوړتيا او د مسلمانانو په خواري او د هغو 
د ځواکمنۍ، دبدبې او دولت په له منځه تلو تمـاميږي. لـوى څښـتن 

 فرمايي:
ْ شَۡ�  لۡقتَِالُ ٱعَليَُۡ�مُ  كُتبَِ ﴿ ن تَۡ�رهَُوا

َ
ٞ لَُّ�مۡۖ وعَََ�ٰٓ أ ا وَهُوَ  ٔٗ وَهُوَ كُرۡه

ن ُ�بُِّواْ شَۡ�  خَۡ�ٞ 
َ
ٞ لَُّ�مۡۚ وَ  ٔٗ لَُّ�مۡۖ وعَََ�ٰٓ أ ُ ٱا وَهُوَ َ�ّ نتُمۡ َ� َ�عۡلَمُونَ  �َّ

َ
َ�عۡلمَُ وَأ

  .]216[البقرة:  ﴾٢١٦
پر تاسي باندي جنګ فرض سو، په داسي حال کي چي هغه تاسي «ژباړه: 

ته ستونزمن دى، کېداى سي چي له يوه شى څخه ستاسي بد راسي، خو هغه 
تاسي ته خير وي. او کېداى سي چي تاسي يو شى ښه وبولئ، خو هغه 

 . »ستاسي لپاره بد وي. (د کارونو په ښه او بد) لوى څښتن پوهيږي، نه تاسي
دغه آيت فرمايي چي جهاد ستاسي پر طبع او مذاق برابر نه دى او 

لفظ د ايجـاب، لـزوم او يقـين  ﴾وعَََ�ٰٓ ﴿ ښه مو نه ځني راځي، خو د
ــ ــه معن ــري ســختۍ او پ ــا داســي ده: د جهــاد ډې ــو د آيــت معن ا دى، ن

زحمتونه دي چي ستاسي په نظر ښه نه درځئ، خـو حـال دا دى چـي 
پر دښـمن بانـدي غلبـه، د ولجـو پـه لاس راوړل او د لـوى څښـتن د 
خوښي، اجر او ثواب تر لاسه کول چي د جهاد لـه لاري حاصـليږي، 



 ٥١  ېي موانع او ونهډخن او لاملونه بري د

 ټول تاسي ته خير او ښېګڼه ګڼل کيږي.
ن ُ�بُِّواْ شَۡ� وعََ ﴿

َ
ٞ لَُّ�مۡ  ٔٗ َ�ٰٓ أ  .﴾ا وَهُوَ َ�ّ

يعني: ډېري هوسايى او سوکالۍ دي او دغه راز د جهاد پرېښـوول 
دي چي ستاسي په پام ښه درځي، پـه داسـي حـال کـي چـي دا چـاري 
څنګه چي ستاسي د ذلت، د عزت او سترتوب او واکمنۍ د له منځه 

 دي.  تلولامل ګرځي، تاسي ته شر او تاواني
د جهاد د پرېښوولو په هکله د تاوانونو خبره «امام قرطبي وايي: 

بېخي پر ځاى ده، په اندلس(پخوانۍ اسلامي اسپانيه) کي کټ مټ 
همدغسي پېښه سوه. د دغه ځاى د مسلمانانو د جهاد پرېښوول او د 
جګړې پرمهال د دوى بې زړه توب او کهالي او د جګړې له ډګر 

دې لامل سو چي دښمن پر دغو سيمو ولکه څخه د تېښتي عادت د 
ټينګه کړي او مسلمانان ووژني، اسير يې کړي او مالونه يې غلا او 

ٓ إَِ�ۡهِ َ�جِٰعُونَ ﴿ لوټ کړي. ا َّ�� ِ !! دغه کرغېړني پايلي دغو ﴾إنَِّا ِ�َّ
 .)١(»مسلمانانو پخپله په خپلو ناسمو کړنو ځانوته پېښي کړې

 
 ìلو Ï áæپرېښو Ïجها ÏåÏ بلنه ÈÇعذ Ï څښتن : 

دمخه مو د جهاد د پرېښوولو په سبب پر مسلمانانو باندي د ذلـت 
او خوارۍ د راتلو او د هغو د عزت د له منځه تلو خبـره وکـړه. اوس 
 د جهــاد د پرېښــوولو نــوري بــدي پــايلي د دې آيــت پــه څرګنــدونوکي

 وګورئ:

ِ�مٗا وَ  إِ�َّ ﴿
َ
بُۡ�مۡ عَذَاباً أ ْ ُ�عَذِّ وهُ تنَفرُِوا ُ�مۡ وََ� تَُ�ُّ �سَۡتبَۡدِلۡ قوَۡمًا َ�ۡ�َ

ُ ٱاۗ وَ  ٔٗ شَۡ�  ءٖ قدَِيرٌ  �َّ ۡ�َ ِ
ّ�ُ ٰ   .]39[التوبة:  ﴾٣٩َ�َ

که تاسي جهاد ته ولاړنه سئ، نو سخته سزا به درکړي او «ژباړه: 
ستاسي پر ځاى به بل قوم راپاڅوي او (په يقين سره پوه سئ چي تاسي له 

تړ نه کولو سره يوازي خپلو ځانو ته تاوان رسوئ او) اسلام څخه په ملا
 .»ال�ه ته هيڅ زيان نه رسوئ او ال�ه د هر کار د بشپړولو وس لري

د دې آيـت لـه «امام ابن عربي مالکي د دې آيت په هکله فرمايي: 
مخي د دې لپاره چي د لوى څښتن کلمه، دين او قوانين لـوړ سـي پـه 

د کفـارو جنـګ تـه وتـل شـرعاً  اخلاص سـره جهـاد تـه وردانګـل او
واجب باله سي. او په آيت کي چي د کوم دردناک عذاب وعده سوې 
ده، هغه به هم پر دې دنيا هغو کسانو ته چي تر اوسه يې دغسي درد 
نه وي ليدلى، د دښمن په مسلطېدو سره او هم به په هغـه دنيـا کـي د 

نو پر ځاى دوږخ په اور سره ورکړل سي. پر دې سربېره به د دغو کسا
 .)١(»نور واکمن سي

هغه جزا چي لـه «په دې هکله وايي:  /دغه راز شهيد سيد قطب
جهاد څخه سرغړوونکو ته ورکول کيږي، نه يوازي اخروي ده، بلکـي 
دنيوي هم ده. د دښمن له لاسه د ذلت، ګړاوونو او ډول ډول تېريو او 
سپکاويو ليدل او زغمل، د دښمنانو او ټيټو عناصرو او ارذالو نوکرۍ 

و او ښېګڼو او نعمتونو (او او اطاعت ته اړ کېدل، له خپلو ښو او ښادي
خپلواکۍ او په خپل هيواد کي لـه آزاد اوسـېدلو او آزادۍ) څخـه بـې 
برخي کېدل او دا هرڅه د اغيار په لاس او ولکـه کـي ليـدل دا ټولـه د 

 ٥٣  ېي موانع او ونهډخن او لاملونه بري د

هغو ټيټ همتو او له جهـاد څخـه د مـخ اړوونکـو د دې دنيـا عـذاب 
دي د دى. هر ملت چي جهاد ته شا ګرځولې ده لوى څښتن يې پر تنـ

ذلت او خوارۍ مهر لګولى دى او پـه پايلـه کـي يـې د دښـمن سـره د 
مبارزې څو برابره تاوان پـرې کـړى او د هغـو لـه لاسـه يـې خـوارۍ، 

 .)١(»سپکاوى او بدمرغۍ ګاللي دي

íیل کیږæ نکو تهææړÇ څخه مخ Ïهغه څه چي له جها : 

(الف) لوى څښتن په قرآن کريم کي دغو کسانو ته پـه يادونـه کـي 
 داسي فرمايلي دي:

هَا﴿ ُّ�
َ
� ِينَ ٱ َ�ٰٓ ْ مَا لَُ�مۡ إذَِا �يِلَ لَُ�مُ  �َّ ْ ٱءَامَنُوا ِ ٱِ� سَبيِلِ  نفِرُوا َّ� 

�ضِ� ٱإَِ�  ثَّاقلَۡتُمۡ ٱ
َ
�ۡ  ِ رضَِيتُم ب

َ
ِ ٱأ ۡ�يَاٱ ۡ�َيَوٰة ِ� ٱمِنَ  �ُّ ِ ٱَ�مَا مََ�عُٰ  �خِرَة ۡ�ياَٱ ۡ�َيَوٰة ُّ� 

  .]38[التوبة:  ﴾٣٨إِ�َّ قلَيِلٌ  �خِرَةِ ٱِ� 
اى مومنانو! په تاسي څه سوي دي چي کله تاسي ته د ال�ه په «ژباړه: 

لار کي د وتلو لپاره وويل سي، نو تاسي درانه سئ مځکي ته زور کړئ ؟ آيا 
د آخرت پر ځاى مو د دنيا په ژوند زړه تړلى دى ؟ که داسي ده نو پوه سئ 

 .»ول وسايل به په آخرت کي ډېر لږ راووزيچي د دنيوي ژوندانه دا ټ
نو څوک چي د جهاد بلني ته مثبت جواب نه وايي او يا په لټـي او 

 ناخوښي جنګ ته درومي، د يادوني په توګه ورته ويل کيږي:
﴿ ِ رضَِيتُم ب

َ
ۡ�يَاٱ ۡ�َيَوٰةِ ٱأ ِ� ٱمِنَ  �ُّ   .﴾�خِرَة

وکالۍ پـر يعني: آيا د آخرت د بشپړي او همېشنۍ نېکمرغـۍ او سـ
ځاى چي په جهاد سره يې پـه لاس راوړلاى سـئ، د دنيـا د ژونـد پـه 
هوسايي او د هغه په نيمګړو او له منځه تلونکو خوښـيو او خونـدونو 

 کي الهي سنت د حق او باطل جګړه    ٥٤

 قانع سوي ياست؟
ۡ�يَاٱ ۡ�َيَوٰةِ ٱَ�مَا مََ�عُٰ ﴿ ِ ٱِ�  �ُّ   .]38[التوبة:  ﴾٣٨إِ�َّ قلَيِلٌ  �خِرَة

 يعني: آخر د دنيا خوښي ډېره لږ ده!! 
د دنيا د نعمتونوهيڅ توب او د هغې ماهيت او د هغې د  ج رسول

خوندونو موده د اخروي خوندونو په پرتله د هغه چا سـره ورتـه بللـې 
ده چي خپله ګوته د سمندر په اوبو ننباسي او بېرته يې را وباسـي. بيـا 

غـه سـړي بـه لـه خپلـه وفرمايل: نو تاسي فکر وکـړئ چـي د ج رسول
 . )١(ځانه سره څه راوړي وي؟

(ب) دغه راز د جهاد د تلو په اړه سستي کوونکـو يـا جهـاد تـه نـه 
د جهـاد  ج تلونکو کسانو ته هغه څه ويل کيږي چي حضـرت رسـول

او محاهدينو په هکله فرمايلي دي او هغه څـه ورتـه ويـل کيـږي چـي 
فهم او پوهه ويلي دي. له عالمانو له قرآن کريم او نبوي سنتو څخه په 

 دا قول دى:  ج دې جملې څخه د رسول
رضِْ مِنْ «

َ
ُ مَا عَلىَ الأ ْ�ياَ وَلهَ  الدُّ

َ
نْ يرَجِْعَ إِلى

َ
نََّةَ ُ�ِبُّ أ

ْ
حَدٌ يدَْخُلُ الج

َ
مَا أ

اتٍ،  ْ�ياَ َ�يقُْتلََ عَشْرَ مَرَّ  الدُّ
َ

نْ يرَجِْعَ إِلى
َ
هِيدُ، َ�تَمَ�َّ أ ءٍ، إلاَِّ الشَّ لمَِا يرََى مِنَ شَىْ

كَرَامَةِ 
ْ
لمَِا يرََى مِنْ فضَْلِ «. په بل روايت کي داسي راغلي دي: »ال

هادَةِ   .)٢(»الشَّ
ژباړه: د هيڅ جنتي ان د مځکي د مخ د ټولو شـيانو د ورکولـو پـه 
مقابل دا نه وي خوښه چي بيرته دنيا ته ولاړ سي، خو يوازي شهيد د 

ده د شهادت له امله د ډېرعزت د ده د قدر او ارزښت د زياتوب يا د 

 ٥٥  ېي موانع او ونهډخن او لاملونه بري د

ليدلو په سبب غواړي چي بيرته دنيا ته ولاړ سـي او لـس ځلـه شـهيد 
 سي. 

دا تـر ټولـو بشـپړه او «ابن بطال د دې حديث په تشريح کي وايي: 
غوره خبره ده چي د شهادت د فضيلت په هکله ويل سوې ده. څنګه 

نه کيږي، نو  چي له شهادت پرته بل هيڅ غوره کار د سرښندني لامل
  .)١(»په دې سبب يې د اجر او ثواب کچه هم دغونه ډېره ده

تر فرايضو وروسته تر جهاد «فرمايلي دي:  /امام احمد بن حنبل
بل ډېر ښه کار نسته. يوازي همدا د دښـمن سـره جګـړه کـوونکي دي 
چي له اسلام او اسلامي پولو څخه ننګه او دفاع کوي. نـو تـر دې بـل 
کوم کار غوره دى؟ د دوى په بېره او سرښـندنه کـي نـور پـه امـن کـي 

تــر ســرونو وي. همــدا دوى دي چــي د لــوى څښــتن پــه لار کــي 
 .)٢(»تېريږي

شيخ الاسلام ابن تيميه د اسلامي هيواد د پولو د ساتني د ارزښت 
او حساسيت په هکله، چي پر مسـلمانانو بانـدي د دښـمنانو د يرغـل 

د اسـلامي اورشــوګانو د پولـو رشــتيانۍ «لار بالـه سـي، داســي وايـي: 
 ساتنه په مکه مکرمه، مدينه منوره او بيـت المقـدس کـي تـر اعتکـاف

 .)٣(»ډېره غوره او افضله ده

 : هاÏ ته Ï ځوÇکونو چمتو کوáج

د دښمن په وړاندي د جهاد او له اسلامي هيـواد څخـه د دفـاع پـه 

                                                      
 .33او  32/  6ابن حجر عسقلانی، شرح صحیح البخاری،  -١
 .349و  348/  8ابن قدامه حنبلی، المغنی،  -٢
 .418/  28ابن تیمیه حرانی، مجموع فتاوی،  -٣



 کي الهي سنت د حق او باطل جګړه    ٥٦

هکله يوازي ټينګ عزم او هوډ بسنه نـه کـوي، بلکـي لکـه څنګـه چـي 
ــو  ــاره د لازمــو تجهيزات لــوى څښــتن لارښــوونه کــړې ده، د جهــاد لپ

 ګه په کار دي: برابرول او چمتو کول هم په ټين
 قال ال�ه تعالى:

﴿ ْ وا عِدُّ
َ
ا  وَأ �ٖ وَمِن رَِّ�اطِ  سۡتَطَعۡتُمٱلهَُم مَّ عَدُوَّ  ۦترُۡهبُِونَ بهِِ  ۡ�َيۡلِ ٱمِّن قُوَّ

ِ ٱ ُ ٱوعََدُوَُّ�مۡ وَءَاخَرِ�نَ مِن دُونهِِمۡ َ� َ�عۡلَمُوَ�هُمُ  �َّ َ�عۡلمَُهُمۡۚ وَمَا تنُفقُِواْ مِن  �َّ
ءٖ ِ� سَبيِلِ  ِ ٱَ�ۡ نتُمۡ َ� ُ�ظۡلَمُونَ  مۡ يوُفََّ إَِ�ۡ�ُ  �َّ

َ
  .]60[الأنفال:  ﴾٦٠وَأ

او تاسي تر څو چي مو وس وي ډېر زيات ځواک او تيار زين «ژباړه: 
کړي اسونه د هغو (دښمنانو) د مقابلې لپاره برابر کړئ څو په دې وسيله 

ال�ه پر دښمنانو، پر خپلو دښمنانو او پر هغو نورو دښمنانو تره او بېره د 
راولئ چي تاسي يې نه پېژنئ، خو ال�ه يې پېژني. د ال�ه په لار کي چي 
تاسي هرڅه ولګوئ، د هغو بشپړ مکافات به ستاسي لوري ته راوګرځول 

  .»سي او له تاسي سره به هيڅکله ظلم ونه سي
�ٖ مِّ ﴿په دغه آيت کي له  څخه موخه او مقصـد د جګـړې هـر  ﴾ن قُوَّ

هغه څـه دي چـي د جګـړې د ځواکونـو او وسـايلو شـمېر زيـاتوي او 
رباط د اسانو يو ځـانګړى ډول دى چـي  ﴾ۡ�َيۡلِ ٱرَِّ�اطِ ﴿پياوړى کوي. 

 په جګړه او د پولو په ساتنه کي په کاريږي. 
ي دي. په ورزياتېدو سره بېل جنګي اسان ځانګړي سو ﴾ۡ�َيۡلِ ٱ﴿د 

ِ ٱعَدُوَّ  ۦترُۡهبُِونَ بهِِ ﴿ يعني په دې توګه د لوى څښتن او  ﴾وعََدُوَُّ�مۡ  �َّ
خپل دښمنان چي يهود او دعربو کفار دي په تره او وحشت کي 

يعني نور کفار چي دښمني يې څرګنده  ﴾وَءَاخَرِ�نَ مِن دُونهِِمۡ ﴿اچوئ. 

ءٖ ِ� سَبيِلِ ﴿نه ده.  ِ ٱوَمَا تنُفقُِواْ مِن َ�ۡ َّ�﴾ . 



 ٥٧  ېي موانع او ونهډخن او لاملونه بري د

يعني: د وس په اندازه او د اسلامي پولو د دفاع په موخـه د چمتـو 
کېدو لپاره چي هرڅونه شته ولګوئ، ډېـر وي کـه لـږ، نقـدي وي کـه 

 .)١(غير نقدي لوى څښتن يې په بشپړه توګه بېرته در کوي

 : Ï ځوßÇ مفهوæÇ ã ځوßÇ بخښونکي عوÇمل

 لوى څښتن فرمايي:
﴿ ْ وا عِدُّ

َ
ا  وَأ �ٖ  سۡتَطَعۡتُمٱلهَُم مَّ  .﴾مِّن قُوَّ

 .»او تاسي تر څو چي مو وس وي ډېر زيات ځواک برابر کړئ«ژباړه: 
�ٖ ﴿په دې آيت شريف کي د  کلمه په نکره او عامه توګه راغلـې  ﴾قُوَّ

ده او د کوم ځانګړي ځواک په کوم ډول نه ده محدوده سوې، او بيـا 
» جنګـي اسـان«د ځواک له ډولونو څخه يوازي يو ډول ځـواک چـي 

دي ياد سوي دي. او شک نسته چي د ځواک معنا د جګړې پـر ټولـو 
په کار  هغو وسايلو مشتمله ده چي مسلمانانو ته د دښمن په جنګ کي

ورځي، په هر وخت او پـه هرځـاى کـي چـي وي. خـو آيـا لـه ځـواک 
څخـه موخــه يــوازي هغـه ځــواک او د جګــړې هغـه وســايل دي چــي 
مسـلمانان يـې د دښـمن د جګـړې او د هغــه د شـر د دفعـي لپـاره پــه 

او آيـا لـه ځـواک څخـه مطلـب يـوازي  چمتو کېـدو امـر سـوي دي ؟
چي زه د قوت په معنـا او پوځي او نظامي ځواک دى؟ تر کومه ځايه 

د هغه د کارولو په هکلـه پـوهېږم معنـا يـې عبـارت ده: د غوښـتنو او 
ارادو د پلي کولو او ترسره کولو له وس څخه، پرته له دې چي د نورو 
ــتنو او ارادو  ــول ســي. د غوښ ــي وني ــام ک ــه پ ــه خوښــه پ ــا ن خوښــه ي

 کي الهي سنت د حق او باطل جګړه    ٥٨

هـم  څرنګوالى هم فرق کوي: کله ناکله موخه د اغيارو دفـع وي. کلـه
مقصد د هغو ليري کېده وي. يو مهال هم مقصد د هغو له منځه وړه 
وي. کله هم مطلب پر هغو باندي د واک او تسـلط ټينګښـت وي. او 

 کله هم موخه داوي چي هغوى د يو څه ورکولو ته اړ کړه سي. 
ځواک او قوت هم د دې کلمې د معنا (د مـوخي د عملـي کولـو د 

ځواکمني د پوځيانو د مجهز کېدو،  وس) له مخي تعريفيږي. کله هم
د هغو د جنګي زده کړو او د ديني لارښوونو پر بنسټ د لوى څښـتن 
په لار کي د جهاد کولواو شهادت غوښتني سره د مينـي پـه روحيـه د 
هغو د روزني له لاري تر سره کيږي. کله هم دغـه ځـواکمني د لايقـو 

کولـو (د پوځيـانو د قوماندانانو د ټـاکلو او د پـوځ د اړتيـاوو د ليـري 
خوراک، پوښاک، سنګر او نورو جنګي لوازمو د برابرولو)، کله هم له 

او توليـدي پلـوه پـر خپـل ځـان بانـدي د هيـواد د تکيـې او  اقتصادي
پياوړتيا له لاري تر سره کيږي. او بالاخره همدا ځواکمني د هيواد پـه 

و کي د ټولو اقتصادي، اجتماعي، صنعتي، زراعتي او داسي نورو برخ
علم او پوهي د خپرېدو او غوړېدو له لاري د عالمانو او کارپوهانو په 
روزنه تر سره کيږي. البته دغه ټول ياد سوي موارد د مهال او ځاى په 
تناسب بدلون مومي، خو پـر ايمـاني بنسـټونو بانـدي د افـرادو روزنـه 

د  بدلون نه مومي، ځکه دا داسي روزنه ده چي تـل تـر تلـه ثابتـه ده او
 مهال او مکان په بدلون سره هيڅ بدلون نه مومي. 

åÏ åندÏ سلاميÇ áچمتو کو ßÇځو Ï : 

اسلامي امت ته د ځواک برابرول او چمتو کول، د ځواک په هغـه 
معنا چي دمخه ياده سوه، څنګـه چـي امـر پـه سـوى دى، لـه اسـلامي 
دندو څخه باله سي. او امر هم د اصولو له مخي د وجوب لپـاره وي، 

(منصـرفوونکې او ګرځـوونکې قرينـه، » قرينۀ صارفه«ر چي داسي مګ
نخښه يا وجه) وجود ولري چي د امر وجوب له منځه وړي. نو څنګه 
چي دلته کومه داسي قرينه نسته نو دا امر د وجوب لپاره دى او هغه د 

 لوى څښتن دا قول دى:
﴿ ْ وا عِدُّ

َ
ا  وَأ �ٖ  سۡتَطَعۡتُمٱلهَُم مَّ  .﴾مِّن قُوَّ

 .»سي تر څو چي مو وس وي ډېر زيات ځواک برابر کړئاو تا«
ټول اسلامي امت يا د امت هغه استازى يا مقام چي د امت لخـوا 
د دې امر ترسره کېده ورسپارل سوي وي. په دې آيـت کـي د موجـود 
امر او فرمان مخاطب باله سي. د امت موخه د ولسمشر يا خليفـه يـا 

لمانانو د نايب په توګه هغـه واکمن له ټاکلو څخه داده چي هغه د مس
دندي تر سره کړي چي په ټوله اسلامي ټولنه اړه ولري. له هغې جملې 
څخه يوه دنده دا هم ده چـي د ملـت لـه قـدرت څخـه پـه اسـتفاده د 
جهاد لپاره لازم ځـواک برابـر کـړي. د مسـلمانانو خليفـه يـا مشـر دا 

کوتـاهي  اجازه نه لري چي د دې دندي په ترسره کولو کي تقصـير او
وکړي او که داسي وکړي د امت پـر ټولـو افـرادو، پـه تېـره د دوى پـر 
اهل حل او عقد (باوري لويانو او مخـورو) لازمـه ده چـي لـه خليفـه 
څخه وغـواړي څـو د اسـلام د پـوځ د چمتـو کېـدو او تجهيـز پـه اړه 

 لازمي کړني ترسره کړي. 
د بېلو بېلو دنيوي علومو تر لاسه کول هم د ځواک د چمتـو کولـو 
له ضرورتونو څخه باله سي. چي په دې صورت کي د دې علومو زده 
کول واجب کفايي دي، ځکه هغه کار چي واجـب پـه ترسـره کيـږي، 

 هم واجب دى. 

íبلل کیږ áچمتو کو ßÇځو Ï نه همÒæÑ پوځ ښه Ï : 

جوړېده هـم د ځـواک لـه چمتـو  د يوه روزل سوي او پياوړي پوځ
کېدو څخه بالـه سـي. ځکـه نـو د مسـلمانو پوځيـانو ښـه روزل او پـه 
اسلامي او ايماني ارزښتونو د هغو ښه سمبالول، د ډول ډول وسلو د 
کارولو په هکله د هغو د مهارتونو لوړول، د نظامي فنونو ور زده کول 

له هېرېدو څخـه  او د هغو د مورال د لوړ ساتلو او د مخکنيو زده کړو
د مخنيوي په موخه، مهال پـه مهـال پـه پـوځي مـانورو کـي د هغـو د 
ګــډون لاري چــاري برابــرول، دا ټــول د يــوه پيــاوړي اســلامي اردو د 

 درلودلو له ضرورياتو څخه دي، چي ښايي پاملرنه ورته وسي.
ــه د رســول ــه هکل ــد پ ــرو د تايي ــه  ج زمــا د دې خب دې فرمــودې ت

  ستاسي پام را اړوم:
ْ�َ ُ�مَّ ترَََ�هُ « وْ ». فلَيَسَْ مِنَّا ،مَنْ عَلِمَ الرَّ

َ
 . )١(»قَدْ عَصَى «أ

ژباړه: څوک چي غشي وشتل زده کړي او بيا دغه کار پرېـږدي، لـه 
 موږ څخه نه دى. يا: د ګناه مرتکب سوى دى. 

íچوÇæ کي åښمن په بېرÏ چي íلرæ سي پوځÇÏ باید äمسلمانا : 

 يا پام وکړئ:دې مبارک آيت ته يو ځل ب
﴿ ْ وا عِدُّ

َ
ا  وَأ �ٖ وَمِن رَِّ�اطِ  سۡتَطَعۡتُمٱلهَُم مَّ عَدُوَّ  ۦترُۡهبُِونَ بهِِ  ۡ�َيۡلِ ٱمِّن قُوَّ

ِ ٱ ُ ٱوعََدُوَُّ�مۡ وَءَاخَرِ�نَ مِن دُونهِِمۡ َ� َ�عۡلَمُوَ�هُمُ  �َّ َ�عۡلمَُهُمۡۚ وَمَا تنُفقُِواْ مِن  �َّ
ءٖ ِ� سَبيِلِ  ِ ٱَ�ۡ نتُمۡ َ� ُ�ظۡلَمُونَ  مۡ يوُفََّ إَِ�ۡ�ُ  �َّ

َ
  .﴾٦٠وَأ

او تاسي تر څو چي مو وس وي ډېر زيات ځواک او تيار زين «ژباړه: 
کړي اسونه د هغو (دښمنانو) د مقابلې لپاره برابر کړئ څو په دې وسيله 

                                                      
 حديث.  ١٩١٩مسلم، کتاب الامارة، باب فضل الرمي،  -١

د ال�ه پر دښمنانو، پر خپلو دښمنانو او پر هغو نورو دښمنانو تره او بېره 
تاسي يې نه پېژنئ، خو ال�ه يې پېژني. د ال�ه په لار کي چي  راولئ چي

تاسي هرڅه ولګوئ، د هغو بشپړ مکافات به ستاسي لوري ته راوګرځول 
  .»سي او له تاسي سره به هيڅکله ظلم ونه سي

لکه چي څرګنديږي لوى څښتن مـوږ تـه پـه پـورتني آيـت کـي امـر 
ړونو کي د بېـري کړى دى چي د لوى څښتن او زموږ د دښمنانو په ز

اچولو په موخه پوځي ځواک چمتو کړو. د دې معنا داده: کوم پـوځي 
ځواک چي مسلمانان جوړوي بايـد داسـي يـو پيـاوړى پـوځ وي چـي 
دښــمن ځنــي وبېريــږي او دا موخــه هغــه مهــال ترســره کيــږي چــي د 
مسلمانانو ځواک د کفارو ترځواک دونه زيات او لـوړ وي چـي کفـار 

مانانو، اسلامي اورشوګانو او اسـلامي واکمنيـو د يې له بېري، پر مسل
تېري او يرغل جرأت ونه کړاى سي، هغوى پر مسـلمانانو او اسـلامي 
واکمنيو باندي د برياليتوب له امکان څخه نهيلـي کـړي او مسـلمانان 

 يې له شره په امان سي. 
د دښمن د بېرولو لپاره د دغسي پياوړي پوځي ځواک چمتو کول 

. په دې هکله سستي يا په يو لږ شمېر بسنه کول جواز نه اړينه چاره ده
لري. دا بسنه نه کوي چي وويل سي او پـه دې زړونـه پـوړه کـړو چـي 
موږ پر حق يو او کفـار پـر باطـل دي نـو مـوږ خامخـا کاميابـه کيـږو. 
بلکي حـق بايـد پـه يقـين سـره دا ځـواک اوپياوړتيـا ولـري چـي حـق 

اسلامي دولت پر اورشـو بانـدي حمايه کړاى سي، باطل وبېروي او د 
له تعرض څخـه يـې پـه وحشـت کـي واچـوي او پـه ټينګـه يـې مخـه 

 ونيولاى سي.

  صبر¡ مصابرæÇ å مرÇبطه: پنځم

د نصرت له عواملو څخه بل هم صبر(په مړانه سـره د کړاوونـو او 
ناخوالو زغمل)، پـر دښـمن بانـدي د غلبـې مونـدلو پـه چـاره کـي لـه 
زيات زغم، مړاني او ټينګار څخه کاراخيستل او مـوخي تـه د رسـېدو 
په لار کي پرله پسې جـد او جهـد کـول او د دې سـنګر نـه پرېښـوول 

 دي: 
 کي لارښوونه کوي: لوى څښتن په قرآن کريم

هَا﴿ ُّ�
َ
� ِينَ ٱ َ�ٰٓ َّ�  ْ ْ ٱءَامَنُوا وا ْ وَ  صِۡ�ُ ْ وَرَابطُِوا ْ ٱوَصَابرُِوا َ ٱ �َّقُوا لعََلَُّ�مۡ  �َّ
  .]200[آل عمران:  ﴾٢٠٠ُ�فۡلحُِونَ 

اى مومنانو! له زغم څخه کار واخلئ، د باطل پالو په وړاندي «ژباړه: 
لي پولي وساتئ او له ال�ه څخه تر هغو زيات زغم او مړانه وښياست، خپ

 .»وبېرېږئ، هيله ده چي برى ومومئ
ْ ٱ﴿ وا   .﴾صِۡ�ُ

يعني: د دښمن سره د جګړې له املـه پرسـتونزو او کړاوونـو صـبر 
 وکړئ.
﴿ ْ  .﴾وَصَابرُِوا

يعني: د هغو دښمنانو په وړاندي زيـات زغـم وښياسـت او ټينـګ 
پـه زغـم سـره اوسئ کوم چي ستاسي د مـاتولو او لانـدي کولـو لپـاره 

مقابله کوي او غواړي چي د حق هغه ډېوه چـي ستاسـي پـه لاس کـي 
ده ووژني. او په صبر او زغم کي تـر دوى مـه کمېـږئ. پـه دې توګـه د 

معنا ده: د صبر او زغم پـه ډګـر کـي د دښـمن پـه وړانـدي » مصابرة«
 ټينګار او مقاومت.

﴿ ْ  .﴾وَرَابطُِوا
اوسـئ  تيار سئ په حال کييعني: د پولو د ساتلو لپاره جګړې ته د 

او د خپلو جنګي اسونو(جنګي تجهيزاتو اومهمـاتو) سـره دښـمن تـه 
  متوجه او څارو اوسئ، څو ستاسي د اورشو دننه نفوذ ونه کړاى سي.

زموږ په مهال کـي د پولـو سـاتونکو تـه لازمـه ده چـي د دښـمن د 
او دفعي او د اسلامي اورشوګانو د دفاع او ساتني لپاره هـر ډول نـوي 

 د اړتياوړ وسلې او مهمات ولري.
ْ ٱوَ ﴿ قُوا َ ٱ �َّ  .﴾٢٠٠لعََلَُّ�مۡ ُ�فۡلحُِونَ  �َّ

د تقوا او پرهېزګارۍ رعايت ته د لوى څښتن اشاره په دې معنا ده 
چي جهاد بايد د تقوا او له لوى څښتن څخه د بېري د موازينو په پـام 

دښـمنانو کي نيولو سره وسي. پر دې بنسـټ صـبر، پـه ټينګـار کـي د 
سره سيالي، د اسلامي پولو ساتنه او څارنه او له ګنهونو څخه د ليري 
اوســېدو لــه لاري د تقــوا غــوره کــول او پــه هغــو کارونوعمــل چــي د 
خداى خوښ وي، دا ټول پـه دنيـا کـي پـر دښـمن بانـدي د غلبـې لـه 
عواملو څخه دي. دغه راز د اخلاص، د حق او عدالت د اقـامې او د 

د بريـاليتوب د رشـتيني مـوخي شـتون (کـوم چـي  لوى څښتن د دين
بايد په جهاد او جګړه کي د مسلمان ستري موخي وي) پـه هغـه دنيـا 

 .)١(کي هم د ژغورني لاملونه ګڼل کيږي
پر دې سر بېره په صبر، مصابره او مرابطه باندي امـر کـه څـه هـم 

تفسير  مفسرينو د دښمنانو په وړاندي او د هغو سره د جګړې پرمهال

                                                      
. التفسیر 332تر  327/  4. تفسیر قُرطُبی، 160/  1تفسیر زمخشری،  -١

 .319او  318/  4المنار، . تفسیر 217القیم، د ابن قیم جوزیه ليکنه، 

ى دى، خو د آيت ظاهر ته په پاملرنه کېداى سي وويل سي چي دا کړ
امر د دښمن سره د مخامخ کېدو ټول اړخونه؛ څه د جګـړې پـه ډګـر 
کي؛ څه په نورو ساحو کي په غېږ کي نيسي. البته په هغه صورت کي 
چـي د دښـمن ســره د مخـامخ کېــدو ډول صـبر او مصــابرې تـه اړتيــا 

ې او مجـادلې پـه حالـت کـي، يـا د ولري. لکه د دښمن سره د منـاظر
باطل پالو لخوا د حق خاوندانو ته د ستونزو د متوجـه کولـو پـه حـال 
کي، يا د کفارو د مقـاطعې او بنـديزونو لګولـو پـه حـال کـي او يـا پـه 
داسي نورو هغو حالاتو کي چي د دښمن لخوا حق بلونکو ته د دوى 

 په خپل هيواد کي پېښيږي.

 : ته کوæنکي عوÇملÏ صبر æÇ مصابرې سرå مرس

د لــوى څښـــتن د دې قــول يادونــه او هغــه تــه پاملرنــه د صــبر او 
 مصابرې سره زياته مرسته کوي:

  .]140[آل عمران:  ﴾ۚۥ قَرۡحٞ مِّثۡلهُُ  لۡقَوۡمَ ٱَ�مۡسَسُۡ�مۡ قَرۡحٞ َ�قَدۡ مَسَّ  إنِ﴿
که تاسي ټپيان سوي ياست، نو تر دې دمخه ستاسي دښمنان «ژباړه: 
 .»ټپيان سوي ديهم دغسي 

لوى څښتن په دې آيت کي بيانوي چي ټپي کېدل يا د ټپونو له امله 
درد او مشقتونه بايد مسلمانان د دښمن په وړاندي له جهاد، هلو ځلو 
او ټينګار څخه راونه ګرځوي. ځکـه څـه چـي مسـلمانانو تـه رسـېدلي 
دي، هغه تر دې دمخه د دوى دښمنانو ته هـم رسـېدلي دي. نـو چـي 

ن سره د دې چي پر باطلو ولاړ دي او بد برخليک يې په مخکي کافرا
دى، په جګړه کي د ور رسېدلو ټپونو او دردونو له امله نه پر شا کيږي 
او سســتي او ضــعف نــه ښــيي، تاســي چــي مســلمانان ياســت او ښــه 
برخليک مو دى او پر حق ولاړ ياست، ولي بايـد د دښـمن پـه جګـړه 



 ٦٥  ېي موانع او ونهډخن او لاملونه بري د

سست او ضعيف سئ؟ تاسي خو بېخي  کي د ټپونو او دردونو له امله
 .)١(بايد په دې سببونو سست او ساړه نه سئ

بل چي د صبر او مصابرې سره مرسته کوي هغه د لـوى څښـتن د 
 دې وينا يادونه ده:

لمَُونَۖ  لۡقَوۡمِ� ٱ بتۡغَِاءِٓ ٱتهَِنُواْ ِ�  وََ� ﴿
ۡ
لمَُونَ كَمَا تَ�

ۡ
هُمۡ يَ� لمَُونَ فإَِ�َّ

ۡ
إنِ تَُ�ونوُاْ تَ�

ِ ٱوَترَجُۡونَ مِنَ  ُ ٱمَا َ� يرَجُۡونَۗ وََ�نَ  �َّ   .]104[النساء:  ﴾١٠٤عَليِمًا حَكِيمًا  �َّ
د کفارو په تعقيبولو او جګړه کي سستي مه کوئ. که تاسي «ژباړه: 

ي غوندي کړاو ګالي او تاسي له ال�ه څخه کړاو ګالئ، نو هغوى هم ستاس
د هغه څه هيله من ياست چي هغوى يې هيله من نه دي. ال�ه په هر څه 

 .»پوهيږي او هغه د حکمت او پوهي خاوند دى
ْ  وََ� ﴿   .﴾تهَِنُوا

 يعني: بې سېکه او ضعيفه کېږئ مه.
 .﴾لۡقَوۡمِ� ٱ بتۡغَِاءِٓ ٱِ� ﴿

 سره په جګړه کولو کي، ځکه که:يعني: د کفارو په لټولو او د هغو 
لمَُونَۖ ﴿

ۡ
لمَُونَ كَمَا تَ�

ۡ
هُمۡ يَ� لمَُونَ فإَِ�َّ

ۡ
 .﴾إنِ تَُ�ونوُاْ تَ�

يعني: په مرګ ژوبلـه او ټينګـار کـي درد او ګـړاو د دواړو مشـترک 
شى دى او دواړو لورو ته پېښـيږي، نـو چـي د درد لـه بېـري کفـار لـه 

خـي بايـد وانـه ړوئ. جګړې څخه مخ نه اړوي، نـو تاسـي خـو يـې بې
 ځکه تاسي خو:

ِ ٱوَترَجُۡونَ مِنَ ﴿   .﴾ مَا َ� يرَجُۡونَۗ  �َّ
يعني: له خدايه د جها د ثواب هيله من ياست چي دوى يې نه دي 

                                                      
 .14/  9تفسیر رازی،  -١



 کي الهي سنت د حق او باطل جګړه    ٦٦

هيله من، ځکه دوى په هغو ايمان او باور نه لري کوم چي تاسـي يـې 
اندي په لرئ. نو تاسي بايد په جګړه او مقابله کي تر دوى زيات او وړ

 اوسئ. 

ãشپږ :ìÏ کرÐ څښتن ìلو Ï ملو څخه بل همÇله عو Êنصر Ï  

د مسلمانانو د بري بل لامل د لوى څښتن ډېره يادونه او ذکر دى، 
 څښتن تعالى فرمايي:

هَا ﴿ ُّ�
َ
� ِينَ ٱَ�ٰٓ ْ إذَِا لقَيِتُمۡ فئِةَٗ فَ  �َّ ْ ٱءَامَنُوٓا ْ ٱوَ  ثبۡتُُوا َ ٱ ذۡكُرُوا  كَثِٗ�� لَّعَلَُّ�مۡ  �َّ
  .]45[الأنفال:  ﴾٤٥ُ�فۡلحُِونَ 

اى مومنانو! کله چي د دښمنانو د کومي ډلي سره مخامخ سئ، «ژباړه: 
نو ثابت قدمه اوسئ او ال�ه ډېر ډېر يادوئ، ښايي چي برى مو په برخه 

 . »وي
د آيت تفسير دادى چي اى مسلمانانو کله چـي د جګـړې پـه ډګـر 

واکمنۍ پر ضد د ياغي سـوو کي د خپلو کافرو دښمنانو يا د اسلامي 
کسانو سره مخامخ سئ، نو په وړانـدي يـې ټينـګ ودرېـږئ او تښـتئ 
مه. ځکه ټينګار او ثبات داسي يو معنوي ځواک دى چي ډېر وختونـه 

 بري ته د رسېدو ستر لامل سوى دى.
ْ ٱوَ ﴿ َ ٱ ذۡكُرُوا   .﴾كَثِٗ�� �َّ

ى يعني: د جګـړې تـر پيلېـدو دمخـه او د جګـړې پـه بهيـر کـي لـو
څښتن ډېر ډېر يادوئ او ذکر يې کوئ. دغه راز په خپلو زړونو کـي د 
پيغمبرانو او مومنانو څخـه د ننګـي او دفـاع پـه هکلـه د ده قـدرت او 
ــانو او مجاهــدينو ســره د ده ځــانګړې  وعــده، د صــبر کوونکــو مومن
ملګرتيا، او له نهيلۍ څخه د ده منع او نهي، که څه هم په ډېرو سختو 



 ٦٧  ېي موانع او ونهډخن او لاملونه بري د

او دا حقيقت چي د قدرت اصلي منبع لوى څښـتن  شرايطو کي وي،
دى او هغه چي هر چاته وغواړي په خپل نه ماتېدونکي ځواک مرسته 

 ور رسوي، ډېر ډېر يادوئ.
څوک چي دغه خبري يادي کړي او فکر پکښي وکړي، نـو د لـوى 
څښتن پر نصرت باندي د ايمان پيدا کولو په سبب به يـې هيڅکلـه د 

زړه او عاجز نه کړي. د لوى څښـتن د ډېـر دښمن واک او ځواک بې 
يادولو په هکله دغه لارښوونه موږ ته راښيي چـي مسـلمان بايـد ان د 
زړه د ډېري ناکرارۍ او زياتي خوابدۍ په حال کي هم د لوى څښـتن 

 په ذکر او يادولو کي سستي او غفلت ونه کړي.
   ,﴾٤٥لَّعَلَُّ�مۡ ُ�فۡلحُِونَ ﴿

ه د همدغو دوو چـارو پـه ترسـره کولـو ژغورني او بري ته دغه هيل
 اړه لري:

 په ثبات او ټينګار. -1
 د لوى څښتن په يادونه. -2

 . )١(دغه دوه کاره د دنيوي بري او اخروي ثواب لاملونه دي
په دې توګه پر مسلمان او اسلامي جماعت لازمه ده چـي د باطـل 

 پالو په جګړه او مقابله کي لوى څښتن ډېر ډېر ياد کړي.

ãææÇ : ÏìÏ ØحتیاÇ بل لامل هم Êنصر  

هوښياري او احتياط د بري شرط او غوښتنه بلل کيـږي، لکـه چـي 
 لوى څښتن فرمايي:

َ�مۡتَ لهَُمُ  �ذَا﴿
َ
لَوٰةَ ٱكُنتَ �يِهِمۡ فَأ خُذُوٓاْ  لصَّ

ۡ
عَكَ وَۡ�َأ فلَتَۡقُمۡ طَآ�فَِةٞ مِّنۡهُم مَّ

خۡرَىٰ لمَۡ يصَُلُّواْ 
ُ
تِ طَآ�فَِةٌ أ

ۡ
سۡلحَِتَهُمۡۖ فإَذَِا سَجَدُواْ فلَۡيَكُونوُاْ مِن وَرَآ�ُِ�مۡ وَۡ�َأ

َ
أ

خُذُ 
ۡ
ْ مَعَكَ وَۡ�أَ ْ فلَۡيُصَلُّوا سۡلحَِتَهُمۡۗ وَدَّ  وا

َ
ِينَ ٱحِذۡرهَُمۡ وَأ ْ لوَۡ َ�غۡفُلوُنَ َ�فَ  �َّ رُوا

ۚ وََ� جُنَاحَ  يۡلةَٗ َ�حِٰدَةٗ مۡتعَِتُِ�مۡ َ�يَمِيلوُنَ عَليَُۡ�م مَّ
َ
سۡلحَِتُِ�مۡ وَأ

َ
َ�نۡ أ

سۡلحَِتَُ�مۡۖ 
َ
ن تضََعُوٓاْ أ

َ
رَۡ�ٰٓ أ وۡ كُنتُم مَّ

َ
طَرٍ أ ذٗى مِّن مَّ

َ
عَليَُۡ�مۡ إنِ َ�نَ بُِ�مۡ أ

َ ٱوخَُذُواْ حِذۡرَُ�مۡۗ إنَِّ  هِينٗا  �َّ عَدَّ للَِۡ�فٰرِِ�نَ عَذَابٗا مُّ
َ
  .]102[النساء:  ﴾١٠٢أ

کله چي ته اى پيغمبره د مسلمانانو په منځ کي اوسې (په داسي «ژباړه: 
حال کي چي د جګړې او له دښمنانو څخه د بېري په حالت کي يې) د 
هغو سره پر لمانځه (د مسلمانانو سره د بېري پرلمانځه) درېږې، نو په کار 
ده چي(خپل پوځ دوې ډلي کړې او) له هغو څخه يوه ډله ستاسره ودريږي 
(او بله ډله دښمن ته څارو سي) او هغو کسانو چي لمونځ کوي هم بايد د 
اختياط لپاره وسله اخيستې وي. بيا چي کله پر لمانځه ولاړو کسانو سجده 
وکړه نو پر شا دي ولاړ سي(او د پوځ په صف کي دي ودريږي) او هغه 
بله ډله دي چي تر اوسه يې لمونځ نه دى کړى راسي ستا سره دي لمونځ 
وکړي او هغه دي هم تيار سئ، څارو او محتاط او په وسله سمبال اوسي، 
ځکه چي کافران دې ته څارو دي چي که تاسي له خپلو وسلو او تجهيزاتو 
څخه لږ غوندي غافل سئ، نو هغوى به پر تاسي يو وار يرغل وکړي. هو، 

تاسي د اورښت له امله تکليف احساس کړئ يا ناروغان اوسئ، نو په  که
وسله ايښوولو کي څه ګناه نسته، خو بيا هم څارو اوسئ. باور ولرئ چي 

 . »ال�ه د کافرانو لپاره رسوا کوونکى عذاب چمتو کړى دى
ته دى او کله چـي  ج په دې آيت کي خطاب حضرت رسول اکرم

و د جګړې په حال کي وي هغو ته د مسلمانان د دښمن سره مخامخ ا
لمانځه طريقه بيانوي. د آيت معنا داسي ده چي په دغسي حالت کـي 



 ٦٩  ېي موانع او ونهډخن او لاملونه بري د

مسلمانان پر دوو ډلو ووېشه. لومړى دي يوه ډله پر لمانځـه ودرېـږي 
او ته هم لمونځ ورکړه. کله چي دغه ډله پر لمانځه ودريږي، هغه ډله 

رعـايتولو سـره  چي لمونځ نه کـوي ستاسـي تـر شـا دي د احتيـاط پـه
 وسله په لاس څار کوي.

خُذُ ﴿
ۡ
ْ وَۡ�َأ سۡلحَِتهَُمۡۗ  وا

َ
 .﴾حِذۡرهَُمۡ وَأ
پــه جګــړه کــي د مســلمان لــه » پــام او احتيــاط«دلتــه لــوى څښــتن 

کارېدونکو جنګي سامان آلاتو څخه يوه آله بللې ده. له دې امله يې د 
لفـظ  »أخـذ = اخيسـتلو«احتياط او وسلې دواړو لپاره په ګـډه توګـه د 

 کارولى دى. 
 د دې په دوام فرمايي:

  .﴾وخَُذُواْ حِذۡرَُ�مۡۗ ﴿
معنا داده چي لوى څښتن د اورښت يا ناروغۍ پـه صـورت کـي د 
وسلې د نه ورسره اخيستلو تراجازې وروسته، يوځـل بيـا هـم دوى د 
هوښيارۍ او احتياط په ډېر زيات رعايتولو امر کړي دي. څو دښـمن 

و بريد کولو موکه پيدا نـه کـړي. دغـه آيـت پر دوى باندي د چل ول ا
په جګړه کي د احتياط پر وجوب دلالت کوي. دغه راز د ټولو پېښکي 

پــر وجــوب هــم دلالــت  او احتمــالي ضــررونو پــه وړانــدي د احتيــاط
 .)١(کوي
َ ٱإنَِّ ﴿ هِينٗا  �َّ عَدَّ للَِۡ�فٰرِِ�نَ عَذَابٗا مُّ

َ
 .]102[النساء:  ﴾١٠٢أ

د آيت دغه عبارت په ظـاهره د دې معنـا ورکـوي چـي دغـه رسـوا 
ــدي د  ــر دوى بان ــه پ ــيږي، هغ ــه رس ــارو ت ــي کف ــذاب چ ــوونکى ع ک

                                                      
 .26و  25/  11تفسیر رازی،  -١



 کي الهي سنت د حق او باطل جګړه    ٧٠

مسلمانانو د بري او غلبې عذاب دى. البته په هغـه صـورت کـي چـي 
مســلمانانو د دښــمنانو پــه وړانــدي د جنګــي تجهيزاتــو د برابرولــو او 

 . )١(ره کړى ويچمتو کېدو په هکله د لوى څښتن امر ترس

  Ï ملوÇعو æÑنو Ï Êنصر Ï æÇ ØحتیاÇ Ï نانو به خپلو پوځیانو تهÇمسلمانو قوماند
åæمر کاÇ عایتولوÑ : 

د تېرو سوو توکمونـو مسـلمانانو پـر دښـمنانو بانـدي د بريـاليتوب 
عواملــو تــه د پــاملرني د اړتيــا پــه اړه د لــوى څښــتن پــه لارښــوونو او 

مانو مشرانو او بولندويانو بـه تـل خپلـو اوامرو ډېر ښه پوهېدل او مسل
 پوځيانو ته د دې عواملو د رعايتولو او په پام کي نيولو امر کاوه. 

د شام د فتوحاتو پر مهال د روميانو سره  /په دې لړ کي ابن کثير
د جګړې د پېښو د بيانولو په ترځ کي وايـي: » يرموک«د مسلمانانو د 

و د جګړې ډګر ته وردانګـل کله چي دوه لښکر سره مخا مخ سول ا«
پيــل ســول، د مســلمانانو د پــوځ قومانــدان ابوعبيــده تــر خپــل فرمــان 
لاندي سرتېرو ته داسي سپارښتنه او نصيحت وکړ: اى د لوى څښتن 
بنده ګانو! د لوى څښتن مرسته وکړئ، څوهغه ستاسي مرسته وکړي 
او پښې مو در ټينګي کړي. اى مسلمانانو! صـبر او زغـم غـوره کـړئ، 
ځکه چي صبر له کفر څخه ژغورونکى، د لوى څښتن خوښوونکى او 
د بې ننګى او عار له منځه وړونکى دى. بيا يې وويل: په داسي حـال 
کي وخوځئ چي دښمن مو په نېزو سره په نخښه کـړى او زغـري مـو 
اغوستي وي او پټه خوله او سـئ، خـو پـه زړونـو د لـوى څښـتن ذکـر 

 .)١(»ه د بريد قومانده درکومکوئ، څو زه د لوى څښتن په مرست
د زغرو د اغوسـتو او د پټـو خولـو اوسـېدو پـه هکلـه د ابـو عبيـده 
سپارښتنه، د شرعي احتياط د په پام کي نيولو لپاره وه. پـر دې بانـدي 

يې غوښتنه  هرهغه شرعي احتياط هم قياسيږي چي د جګړې شرايط
کـر او کوي. پر دې بنسټ په دغسي ټولو احوالو کي صبر، د خداى ذ

د بري هوډ او عزم اړين باله سي. د حضـرت ابوعبيـده پـه سپارښـتنو 
کي هم پوځيانو ته د نصرت د عواملو او د هغو د پلي کولو او په پـام 

 کي نيولو د اړتيا په هکله يادونه په همدې موخه وه.

 Ï برí موÇنع

له مسلمانانو څخه د ملاتړ د الهي سنت تحقق د دې غوښتنه کوي 
چي مسلمانان د برياليتوب له موانعو څخه ډډه وکـړي او ليـري ځنـي 
واوسي او خپل شخصيت او اعمال په دې ډول ناخوالو ککړ نه کړي. 

ه او غـرور او ځـان ښـکاره يو له بله شـخړي، د آمـر لـه امـره سـرغړون
 کول، له دې موانعو څخه بلل کيږي. 

  شخړÇ æÇ íختلافونه: لومړì مانع

 لوى څښتن په دې هکله فرمايي:
هَا﴿ ُّ�

َ
� ِينَ ٱ َ�ٰٓ ْ إذَِا لقَيِتُمۡ فئِةَٗ فَ  �َّ ْ ٱءَامَنُوٓا ْ ٱوَ  ثبۡتُُوا َ ٱ ذۡكُرُوا كَثِٗ�� لَّعَلَُّ�مۡ  �َّ

ْ  ٤٥ُ�فۡلحُِونَ  طِيعُوا
َ
َ ٱ وَأ  ﴾وََ� تََ�زٰعَُواْ َ�تَفۡشَلوُاْ وَتذَۡهَبَ رِ�حُُ�مۡۖ  ۥوَرسَُوَ�ُ  �َّ

  .]46-45[الأنفال: 
اى مومنانو! کله چي د دښمنانو د کومي ډلي سره مخامخ سئ، «ژباړه: 

نو ثابت قدمه اوسئ او ال�ه ډېر ډېر يادوئ، ښايي چي برى مو په برخه 
ه د پيغمبر امر منونکي اوسئ او په خپلو منځو کي وي. او د ال�ه او د هغ

شخړه مه کوئ، که نه نو په تاسي کي به کمزوري پيدا سي او برم به مو له 
 . »منځه ولاړ سي

د دې آيــت لــه مخــي يــو لــه بلــه شــخړه کمــزورۍ اومــاتي تــه لار 
اواروي. چي د کار په پاى ته رسولو کي د ناکامۍ په معنا باله سـي او 

زړه توب له سترو لاملونو څخه بلل کيـږي. ځکـه نـو  د ضعف او بې
ْ ﴿مفسرينو د   . ﴾َ�تَفۡشَلوُا



 ٧٣  موانع بري د

معنا داسـي کـړې ده: د دښـمن لـه ځواکونـو څخـه بـه پـه ډار کـي 
 ولوېږئ. او د هغو سره به په جګړه کي بې سېکه سئ.

 .﴾وَتذَۡهَبَ رِ�حُُ�مۡۖ ﴿
ک يعني: ستاسي واک او اقتدار به له منځه ولاړ سي. دې آيت د وا

 . )١(او اقتدار د له منځه تلو بهير د باد د الوتو سره تشبيه کړى دى

 ) Ñیا( غرæÇ Ñæ ځاä ښکاåÑ کوæÏ :áهم مانع

د بري له موانعو څخه بل هم غرور او د سرکښـۍ، ويـاړ او ريـا لـه 
مخي جګړې ته دانګل دي. څنګـه چـي لـوى څښـتن يـوازي لـه هغـو 

خوښۍ د ترلاسه کولـو، کسانو څخه ملاتړ کوي چي د لوى څښتن د 
او د هغه د دين د ننګي او دفاع په موخه جهاد کوي، ځکه نـو پخپلـه 
لوى څښتن په قرآن کي د رياکارۍ او د جګړې د جابرانـه او ظالمانـه 

 اور بلووني څخه منع کوي او فرمايي:
ْ كَ  وََ� ﴿ ِينَ ٱتَُ�ونوُا ْ مِن دَِ�رٰهِمِ َ�طَرٗ� وَرئِاَءَٓ  �َّ [الأنفال:  ﴾سِ �َّاٱخَرجَُوا

47[.  
او تاسي د هغو کسانو غوندي مه کېږئ چي له خپلو کورونو «ژباړه: 

 .»څخه د وياړ ګټلو او سرکښۍ او خلکو ته د ځان ښوولو لپاره راووتل
 . ﴾�َّاسِ ٱوَرئِاَءَٓ ﴿يعني: په تکبر، سرکښۍ او لويۍ سره  ﴾َ�طَرٗ�﴿

کورونو راووتل څـو يعني: په ځان ښکاره کولو او رياکارۍ سره له 
 خلک د هغو مړانه او سترتوب وستايي.

د آيت مطلب د ادى چي مومنان بايد پـه سرکښـي او ځـان ښـکاره 

کولو کي د دغسي کسانو سره ورته نه سي او امر ورته سوى دى چـي 
   .)١(د تقوا او اخلاص څښتنان واوسي

ìÏ íÑڅښتن له لو ìلو Ï Êنصر : 

د نصرت په هکله د لوى څښتن د مخه مو وويل چي د مسلمانانو 
سنت غوڅ او ازلي سنت دى چي هيڅکله بدلون نه مومي او هيڅکله 
داسي نه کيږي چـي پلـى نـه سـي، خـو تحقـق يـې د هغـه د تحقـق د 
عواملو په رامنځ ته کولو او د هغه د تحقق د موانعو پـه نـه شـتون اړه 

سـم لري. پر مسلمانانو لازمه ده چي د لوى څښتن د لارښووني سـره 
د نصرت دغه عوامل راغونډ او چمتو کـړي او همدغـه موانـع ليـري 
کړي. خو د دې سره سره بيا هم بايد دوى پر خداى توکل او اعتمـاد 
وکړي، نه پر هغو سببونو او عواملو چي د لوى څښتن د امر د تر سره 
کولو او د بري د ترلاسه کولو په موخـه يـې چمتـو کـړي دي. د دوى 

ى څښتن وي، نـه د بـري پـر هغـو اسـبابو او جنګـي اعتماد بايد پر لو
وسلو او وسايلو چي چمتو کړي يې دى او په دې يې هم بايد زړونـه 
پوړه نه وي چي موږ خو د بري له موانعـو څخـه ډډه کـړې ده، نـو بـه 
بريالي سو، بلکي د دوى زړونه د دې سره سره بايد په لوى څښـتن او 

ي وي. زموږ پر دې خبـرو د لـوى د هغه په تاييد او مرسته پوړه او تړل
 څښتن دا وينا دلالت کوي:

لفٖۡ مِّنَ  سۡتَجَابَ ٱإذِۡ �سَۡتَغيِثُونَ رَ�َُّ�مۡ فَ ﴿
َ
ُ�م بِ� ّ�ِ مُمِدُّ

َ
لَُ�مۡ �

ُ ٱوَمَا جَعَلهَُ  ٩مُرۡدِ�َِ�  لمََۡ�ٰٓ�كَِةِ ٱ ىٰ وَِ�طَۡمَ�نَِّ بهِِ  �َّ قلُوُُ�ُ�مۡۚ وَمَا  ۦإِ�َّ �ُۡ�َ

ِۚ ٱإِ�َّ مِنۡ عِندِ  �َّۡ�ُ ٱ َ ٱإنَِّ  �َّ   .]10-9[الأنفال:  ﴾١٠عَزِ�زٌ حَكِيمٌ  �َّ
او هغه مهال در په ياد کړئ چي تاسي له خپل پروردګار څخه «ژباړه: 

د مرستي او ملاتړ غوښتنه کول. هغه هم ستاسي غوښتنه ومنل او ويې 
رلېږم . البته فرمايل چي زه ستاسي د مرستي لپاره پرله پسې زر ملايکي د

داخبره ال�ه تاسي ته يوازي د دې لپاره دروښووله چي تاسي ته يو ډول 
زېرى وي او ستاسي زړونه په پوړه سي. که نه نو مرسته خو چي هر کله 
کيږي د هماغه ال�ه له لوري کيږي. په يقيني توګه ال�ه لاسبرى او د حکمت 

 .»څښتن دى
ُ ٱوَمَا جَعَلهَُ ﴿    .﴾ىٰ إِ�َّ �ُۡ�َ  �َّ

يعني: لوى څښتن په ملايکو سره دغه مرسته در کـول تاسـي تـه د 
دې زيــرى کــړى دى چــي ډېــر ژر بــه لــوى څښــتن د ژمنــي ســره ســم 

 ستاسي مرسته وکړي.
  .﴾قلُوُُ�ُ�مۚۡ  ۦوَِ�َطۡمَ�نَِّ بهِِ ﴿

 يعني: څو ستاسي زړونه تر دې ناکرارۍ وروسته ډاډه سي.
ِۚ ٱإِ�َّ مِنۡ عِندِ  �َّۡ�ُ ٱوَمَا ﴿ َّ�﴾. 

يعني: نصرت د لوى څښتن لخوا دى، نه د ملايکو او نورو اسبابو 
لخوا. مادي او معنوي لاملونه چي هر څه وي، خو حقيقي فاعل لوى 

 .)١(څښتن دى، ځکه دغه ټول اسباب د ده په واک کي دي

Èسلامي جماعت بریالیتوÇ Ï: 

بللــو او د اســلامي اســلامي جماعــت لــوى څښــتن تــه د خلکــو د 

شريعت د واکمن کولو په کار کي د حق او باطل د جګړې په هکله د 
لوى څښتن د سنت او کړنلاري تابع دى. ځکه نو پر جماعت لازمـه 
ده چــي د باطــل د دفعــي او د خپــل حــق پيغــام (د اســلام د ديــن) د 

د  برياليتوب او د اسلامي حکومت د رامنځ ته کولو او ټينګښت لپاره
 وامل برابر کړي او له موانعو څخه يې ځان وژغوري. بري ع

جماعت ښايي په خپل ارزښتناک کار او غوره جهاد کـي د خلکـو 
د مخ اړولـو او نـه مننـي سـره مـخ سـي او د دښـمنانو لخـوا د ناسـمو 
کارونو په کولواو باطل پالنه تورن سي. ځکه نـو جماعـت بايـد د دې 

و او محاسبو کي هغو ته په ځاى واقعيتونو په درکولو او په خپلو ارزون
ورکولو سره دې ټکي تـه پـام واړوي چـي د دعـوت پـه لار کـي خنـډ 
ــو او خپرېــدو پــه  ــو دروغجــن بلــل، د ديــن د منل اچــول، د دعوتګران
وړانــدي مقاومــت او پــه باطــل پالنــه بانــدي د بلونکــو (دعوتګرانــو) 

وى تورنول په اوسمهال اړه نه لري، بلکي دا ټول هغه څه دي چي د لـ
څښتن پيغمبران هـم ورسـره مخـامخ کېـدل او دا د هغـو د دعـوت د 
تاريخ يوه برخه جوړوي. نو اوسنى اسلامي جماعـت بايـد وپـوهيږي 
چي دوى نه لوى څښتن ته تر پيغمبرانـو ورتېـر دي او نـه د دلايلـو او 
اخــلاص لــه مخــي تــر پيغمبرانــو غــوره دي. د لــوى څښــتن رســولان 

ل او په باطلو تـورن سـول، خـو لـه وزورول سول، دروغجن وبلل سو
حق او هغه ته له بلني يې لاس وانه خيسـت او لکـه څنګـه چـي لـوى 
څښتن لارښوونه ورته کړې وه صبر يې وکړ او تر دې صـبر، زغـم او 
ټينګار وروسـته د لـوى څښـتن لـه مرسـتي او نصـرت څخـه بـرخمن 

 سول، لکه چي لوى څښتن فرمايي:
بتَۡ رسُُلٞ مِّ  وَلقََدۡ ﴿ تٮَهُٰمۡ كُذِّ

َ
� ٰٓ وذُواْ حَ�َّ

ُ
ْ وَأ بوُا ٰ مَا كُذِّ واْ َ�َ ن َ�بۡلكَِ فصَََ�ُ

لَ لَِ�َِ�تِٰ  ناَۚ وََ� مُبَدِّ ِۚ ٱنَۡ�ُ   .]34[الأنعام:  ﴾�َّ
تر تا دمخه ډېر پيغمبران دروغجن ګڼل سوي دي، خو هغو پر «ژباړه: 

او کړاوونو هغه دروغجن ګڼلو صبر وکړ او وزورول سول، خو هغو زورونو 
ته چي ور ورسول سول ټينګ سول. څو چي بالاخره هغو ته زموږ مرسته 

 .»ورسېده. د ال�ه د مقرراتو د بدلولو وس په هيچا کي نسته
د لوى څښتن له هغو کلمو (مقرراتو) څخه موخه چـي بـدلون نـه 

 پکښي راځي دا الهي قانون دى:
ۡ ٱسَبَقَتۡ َ�مَِتُنَا لعِبَِادِناَ  وَلقََدۡ ﴿ هُمۡ لهَُمُ  ١٧١ مُرۡسَلِ�َ ل  �نَّ  ١٧٢ لمَۡنصُورُونَ ٱإِ�َّ

  .]173-171[الصافات:  ﴾١٧٣ لَۡ�لٰبُِونَ ٱجُندَناَ لهَُمُ 
زموږ د لېږلو سوو بنده ګانو په اړه زموږ ازلي ژمنه داده چي په «ژباړه: 

يقيني ډول به د هغو سره مرسته وسي او همدا زموږ لښکر به هرومرو 
 .»لاسبرى سي

په دې آيت کي د مومنانو د نازولو او خوشالۍ ټکى دادى چي لوى 
سـره کـړې وه، کـټ  ج څښتن چي د کوم نصرت ژمنه د خپل پيغمبـر

مټ يې د هغه نصرت ژمنه د مومنانو سره هم کړې ده. دغه راز لـوى 
څښتن موږ ته خبر راکړى دى چي د پيغمبرانو او د هغـو د پيروانـو د 

هغه سنت حتمي، ازلي او قطعي دى، لکه  ملاتړ او نصرت په هکله د
 چي فرمايي: 

ِينَ ٱَ�نَُ�ُ رسُُلَنَا وَ  إنَِّا﴿ ۡ�يَاٱ ۡ�َيَوٰةِ ٱءَامَنُواْ ِ�  �َّ شَۡ�دُٰ ٱوََ�وۡمَ َ�قُومُ  �ُّ
َ
�ۡ ٥١﴾ 

  .]51[المؤمن:
باور ولرئ چي موږ د خپلو پيغمبرانو او مومنانو مرسته «ژباړه: 

ژوند کي هم کوو او په هغه ورځ کي به يې هم وکړو هرومرو د دې دنيا په 
 . »چي شاهدان ودريږي

نو د مومنانو د نصرت او ملاتـړ پـه هکلـه د لـوى څښـتن سـنت د 
اسلامي جماعت په هکله هـم تحقـق مـومي، خـو پـه دې شـرط چـي 
اسلامي جماعت د نصرت اسباب او شرايط برابـر کـړي او پـر ځـان 

 يې پلي کړي. 

 Ï سلامي جماعتÇ ÏßÇړ ځوæ ړتیاÇ: 

اسلامي جماعـت بايـد هڅـه وکـړي چـي د مخالفـانو تـر ځـواک 
پياوړى ځواک راغونډ کړي. د اسلامي جماعت ځواک هم په خلکـو 
کي د اسلامي ويښتيا په خپرېدو، د هغو په زړونـو او ذهنونـو کـي پـه 
ځاى نيولو او د جماعت ليکو ته د رشتينو او مخلصـو مسـلمانانو پـه 

څنګه چي اسلامي ويښتيا خپره سـي، پـه ټولنـه کـي جذبولو اړه لري. 
پـه ټولـو کړيـو کـي  ريښې ټينګي کړي او پراختيا ومومي او د اجتمـاع

عموميت پيدا کړي، او د جماعت د غړو او پلويانو په زياتوب سره د 
  هغه ځواک غلېچ اوغښتلى سي، نو به الهي نصرت ته نژدې سي.

 : ډæ åکړíجماعت باید له شخړæÇ æ مخالفتونو څخه ډ

جماعت بايد د برياليتوب له موانعو څخه د ډډي کولو په ترځ کـي 
د غــړو تــرمنځ يــا د غــړو او د جماعــت د مشــر تــرمنځ لــه شــخړو او 
مخالفتونو څخه ځان ليري وساتي. له دې نـاروغۍ څخـه د ژغـورني 
لار داده چي خپل زړونه د نفسي غوښتنو له ناولتياوو څخه پاک کـړو 

بايد په همېشنۍ توګه زموږ پر کړنو او اندونو باندي او ورسره ورسره 
د لوى څښتن نظارت او څارنه په پام کي ونيسو او ټول خپل نيتونه د 

په وړاندي سم کړو او له هـر ډول غـل او غـش څخـه  ألوى څښتن
يــې ســپېڅلي کــړو. البتــه يــوازي دا هــم بســنه نــه کــوي، بلکــي بايــد د 

ي او د هغــه ســره د غــړو د جماعــت د کــار د پــرمخ بېولــو د څرنګــوال
اړيکو او د جماعت د مشرتابه د دندو او صلاحيتونو په هکله واضـح 
او دقيقه تګلار او کړنلار ترتيب او تصويب سي. په دې صورت کـي 
کــه د تګــلاري لــه مخــي مشــرتابه تــه واک ورکــړه ســوى وي چــي د 
جماعت د شورا د مجلس تر سلامشورې وروسته تصميم ونيسـي او 

نو پر غړو لازمه ده چي د امير يا مشر د هغو اوامـرو چـي  کار وکړي،
د شريعت د حکمونو سره برابر وي، اطاعت وکړي. يا که د تګـلاري 
له مخي د جماعت امير د جماعت د شورا د اکثريت غړو پـه رايـه او 
تصويب مقيد وي، نو د جماعـت اميـر د شـريعت پـه حـدودو کـي د 

طاعـت ملـزم او مقيـد دى، او د شورا د اکثريت د رايـي پـه منلـو او ا
جماعت غړو ته لازمه ده چي د شورا د مجلس هغه تصويبونه چـي د 
امير لخوا د ترسره کولو او پلي کولو لپاره د جماعت لاندنيو کړيو تـه 
ابلاغيږي، ومني او پلي يې کړي. په دغسـي توګـه د جماعـت کـار پـه 

منظمه توګـه او  واقعي معنا ډله ييز او جماعي بلل کيږي او په سمه او
بې له کومي ګډوډۍ، اخـتلاف او شـخړي پـر مـخ ځـي. جماعـت تـه 
دغسي کار په دغسي کيفيت اړين دى ان که کله هم په ځينو مواردو او 
جزئياتو کي تېروتنه هـم پېښـيږي، ځکـه کـه د جماعـت لپـاره کـار پـه 
جمعي او اتفاقي توګه تصويب سوى وي، خـو تېروتنـه پکښـي سـوې 

ارچي اختلاف او نزاع پکښې وي لږ ضرر لـري. او وي، تر هغه سم ک
 قاعده ده چي: د درانه ضرر د دفعي لپاره دي سپک ضرر ومنل سي. 

íکړæ åڅخه ډډ æÑشبهه ناکو چا æÇ یاÑ سلامي جماعت باید لهÇ: 

اسلامي جماعت بايد په خپل کار او فعاليت کي له ريا کارۍ څخه 

لـري چـي خلـک يـې لـه ليري واوسي او هيڅکله د دې سره مينه ونه 
کـاره خـوښ سـي او ويــې سـتايي. ځکـه ريــا کـاري جماعـت د لــوى 
څښتن له الطافو او د هغه له تاييد او رضـا څخـه بـې برخـي کـوي. د 
جماعت اصلي دنده داده چي په داسي اعمالو چـي لـوى څښـتن يـې 
خوښوي د هغه رضا ترلاسه کړي، که څه هم خلک په ناراضـه کيـږي 

د خلکو د داسي خوښي له تر لاسه کولـو څخـه او نه يې خوښوي، او 
 دي چي خداى په ناراضه کيږي، ليري اوسي. 

خــو دا د دې معنــا نــه لــري چــي جماعــت دي د خلکــو غوســې او 
ناخوښۍ ته هيڅ پام نه کوي او د دوى د زړونو د تر لاسـه کولـو سـره 
دي هيڅ علاقه نه لري. نه داسي نه ده، د خلکو رضائيت پر جماعت 

هغو د اعتماد لامل ګرځي. پر جماعت باندي د خلکـو بـاور باندي د 
زښت زيات اړين دى. خو جماعت ته نه ښايي چي ديني ارزښتونه تر 
ټولني جار کړي او د خلکو د رضـائيت د حاصـلولو لپـاره د شـريعت 

 خلاف اعمال ترسره کړي. 
دا لاڅه چي جماعت بايد هغه کارونه هم ونه کـړي چـي پـه خپـل 

و خلکو ته مباح وي، خو پر جماعت باندي د خلکـو د ذات کي يا ټول
نيوکو لامل ګرځي. څو په دې توګه باطل پالو ته چي تل د پلمو په لټه 
کي دي او ډنډورې خپروي د تور لګولو موکه په لاس ورنه سي. ځکه 
په خلکو کي تل داسي ساکښان ډېر وي چي ناروا تورونه مني او تشي 

رشتيا ګڼي... نـو پـر جماعـت بانـدي د  ډنډورې او آوازې بې له دليله
خلکــو د بــاور لپــاره لــه شــبهه نــاکو چــارو څخــه ډډه کــول او د مبــاح 
کارونو پرېښوول له داسي لازمو چارو څخه باله سي چي پـه پـام کـي 
نيول يې واجب ګڼل کيږي. په دې هکله زموږ دليل دادى چي سـره د 

ــتن  ــوى څښ ــار دى، ل ــاح ک ــول مب ــت زده ک ــک لوس ــي د لي د دې چ
 جبدويونکو د خولو د تړلو په منظور او د دې لپاره چـي کفـار رسـول

په دې تورن نه کړي چي قرآن کريم يې له پخوانيو کتابونو څخه نقـل 
يې د ليک لوست له زده کولو څخه ليري وسـاتى،  ج کړى دى، هغه

 لکه چي په دې اړه په قرآن کريم کي فرمايي:
ْ مِن َ�بۡلهِِ  وَمَا﴿ هُ  ۦكُنتَ َ�تۡلوُا  رۡتاَبَ �يَِمِينكَِۖ إذِٗا �َّ  ۥمِن كَِ�بٰٖ وََ� َ�ُطُّ

  .]48[العنكبوت:  ﴾٤٨ لمُۡبۡطِلوُنَ ٱ
دمخه کوم کتاب نه لوستى او  اى پيغمبره تا د قرآن تر نازلېدو«ژباړه: 

نه دي په خپل لاس ليکى. که داسي واى نو باطل پالي په شک کي لوېدلاى 
 .»سول

راغلي دي: که ته په ليک لوست د دې آيت په تفسير کي 
پوهېدلاى، نو د باطل پالو پلمه جوړه وه او ويل به يې: څنګه چي 

ليکونکى او لوستونکى دى، نو ښايي چي د مخکنيو  ج پيغمبر
پيغمبرانو ټول پخواني کتابونه يې لوستي وي او د هغو له منځه يې 

ال په ځيني يادښتونه را اخيستي وي او بيا به يې هغه مهال په مه
خپل عبارت او سبک د قرآن کريم په بڼه ليکلي وي. خو اوس سره د 
دې چي دغه شبهه نه سي کېداى بيا هم باطل پالو له خپلو دروغجنو 
پلمو او چټي خبرو لاس وانه خيست او دغه خبري کوي. له دې امله 

کلونه کلونه د ليک لوست له زده کولو پرته د دوى په  ج رسول ال�ه
ېدى او بيا يې دغه معجز کتاب ورته راوړ کوم چي منځ کي واوس

 .)١(ويناوال او ليکونکي اريان ورته پاته سول

Ï äپېژندنه ژباړ åلنډ 

 » همت« کعبد المال
 .د پلار نوم يې مولوي عبدالرزاق 
 .د كندهار په سوزني كي زېږېدلى 
  لمريز.١٣٣٢د زېږېدو كال يې 
  په اسلامي او ټولنيزو علومو كي يې خصوصي زده كـړي كـړي

 دي.
  ،د نجيب د واكمن كېدو په لومړيو كي له هيـواده مهـاجر سـو

 لومړي پاكستان او بيا هند ته كډه سو. 
  كلــه چــي لا طالبــان پــر كابــل نــه وه واكمــن ســوي تــر اوږدې

ون سـو او تـر اوسـه پـه كنـدهار كـي كډوالۍ وروسته هيـواد تـه راسـت
 استوګن دى.

  .اوس په كور كي د كتابونو په ليکلو بوخت دى 
  :تر اوسه يې لاندي آثار ليکلي دي 
 ل.كال خپره سوې ده.١٣٨٠د همت چيغه (شعري ټولګه) په  -1
ل.كال ١٣٨١سيد جمال الدين افغاني اند او ژوند (ژباړه) په  -2

 ځل خپور سو. ا.کال دوهم١٣٨٩خپره سوې ده. په 
.كال ١٣٨٥زموږ د قبلې تاريخ (دمکې مکرمې تاريخ) په -3

 دوهم ځل خپور سو.
ل.كال ١٣٨٥زموږ د نبي مېنه (د مدينې منورې تاريخ) په  -4

 خپور سو.

 ل.كال خپور سو.١٣٨٥ادب او ادبي كره كتنه په  -5
 ل.كال خپور سو.١٣٨٥د مقالې ليکلو اصول په  -6
ل.كال خپور ١٣٨٦پهزموږ صحت او آخرت ته تاواني توكي  -7

 سو.
 ل.كال خپره سوه. ١٣٨٦پښتو معلم الحجاج (ژباړه) په  -8
 ل.كال خپره سوه.١٣٨٦پوپنا سوي ولسونه (ژباړه). په  -9

زموږ د دښمنانو تور تاریخ او شومي موخي په نامه کتاب په   -10
 ل. کال خپور سو.  ١٣٨٧

 ل.كال خپره سوه. ١٣٨٧د آسيا نن او سبا په نامه (ژباړه) په   -11
 ل.كال خپره سوه. ١٣٨٨رور او د هغه علاج (ژباړه) په غ  -12
ل.كال خپره ١٣٨٨د کلمې شريـفي حقيقت (ژباړه) په   -13

 سوه.
 سو. ل.كال خپور١٣٨٨په  د ښځو د حج او عمرې لارښود  -14
 سو. ل.كال خپور١٣٨٨اسلام د دوه لاري پر سر (ژباړه) په   -15
 سو. ل.كال خپور١٣٨٨په  ،د حق او باطل جګړې  -16
د لوېديځ مشران وايي: اسلام او مسلمانان له منځه يوسئ.   -17

 چاپ ته چمتو دى. 
) مقالې. چاپ ته ٢٥د حق او باطل د جګړې په هکله (  -18

 چمتو دى.
د حق او باطل په جګړه کي الهي سنت، دغه دی ستاسي په   -19

 لاس کي دی.
  پر دې سربېره يـې د هيـواد پـه دننـه او دبانـدي كـي بېلـي بېلـي

 خپرې سوي دي.مقالې هم 

